
ካብ ክሎሪን ፍጹም ነጻ 100% ድሕሪ ጥቕሚ ኣብ ዝዀነ ጽሕጊ ወረቐት ዝተሓትመ

ጨንፈር ቅየሳን ምዕባለን

–መምርሒታት ንድሕነትን ጽፈት ህይወትን ኣብ ስያትል

Tigrinya

ንክንክንን ጽገናን ህንጻ ዝምልከት ሕጋጋት ስ
ያትል
02/23/2012

ጨንፈር ቅየሳን ምዕባለን (ዲፒዲ) ናይ ስያትል ክንክንን ጽገናን ኣባይቲ ሕጊን 
(SMC 22.200 - 22.208) ብዙሓት ካልኦት ናይ ከተማ ወነንቲ አባይቲን ተኻረ
ይቲን ዝትንክፉ ሕግታት የመሓድርን የተግብርን። ኣባላት ናይ ዲፒዲ ምምላእ ሕ
ጊ ሰራሕተኛታት ንተኻረይቲን ወነንቲ አባይቲን ኣብ ሕጋጋት ከተማ ንምርዳእ ዘ
ድሊ ደገፍ ከቕርቡ ድሉዋት እዮም። 

ናይ ዓማዊል ደገፍ መዘክር ንናይ ስያትል ተኻረይቲን ወነንቲ ንብረትን አብ ትሕ
ቲ ሕጊ ከተማ ዝህልዎም መሰላትን ግቡኣትን ዘብርህ ሓፈሻዊ መምርሒ እዩ። ን
ፍሉይ ሓበሬታ ብዛዕባ ሕጋጋት አባይቲ ክማላእ ዘሎዎ ንምፍላጥ ንሕጊ ክንክን ህ
ንጻ (HBMC) ተወከሱ፡ ወይ

ን ጨንፈር ቅየሳን ምዕባለንን ጨንፈር ቅየሳን ምዕባለን
ክፍሊ ምምላእ ሕጊክፍሊ ምምላእ ሕጊ

(206) 615-0808 ርኸቡ።

 ቦታ:  19th Floor, Seattle Municipal Tower
 መልኣኺ ኣድራሻ: 700 Fifth Ave., Suite 2000
  P.O. Box 34019
  Seattle, WA 98124-4019

ናይ ዋሽንግተን ስተይት መንበሪ ዋናገዛ/ተኻራዪ ሕጊ (RCW 59.18) ንተኻረይ
ቲን ወነንቲ አባይቲን ተወሳኺ መሰላትን ግቡአትን የስፍር። ብዛዕባ ሕጊ ናይ ስ
ተይት ንዝህልወኩም ሕቶታት አብ መወዳእታ ናይዚ ጽሑፍ ተዘርዚሮም ካብ 
ዘሎዉ ውድባት ንሓንቲአን ርኸቡ ወይ ድማ ናብዚ ዝስዕብ መርበብ ሓበሬታ 
ኪዱ፡ http://apps.leg.wa.gov/RCW/http://apps.leg.wa.gov/RCW/ ከፊትኩም RCW  59.18 ጸሓፉ።

ምምሕዳር ከተማ ካብ ወነንቲ ዝካረ ንብረት ዝጽበዮ
አብ ትሕቲ ሕጊ ክንክን ህንጻ (HBMC) ወነንቲ አባይቲ አብ ስያትል ካብ ሓደጋ ነ
ጻ፡ ጽሩይን ውሑስን ናይ ናብራ ኵነታት ከቕርቡ ይግደዱ። ብሓፈሽኡ ወነንቲ:

   ነቲ ከባቢ ወዲ ሰብ ክነብረሉ ከም ዝኽእል ጌርካ ምሓዝ፡ ናይ ሓባር ቦታታ
ት ድማ ቅቡል ዝዀነ ጽሬትን ዘየስግእን ጌርካ ምሓዝ።

   መከላኸሊ ሓሸራት፡ አናጹን ካልእ ባልዕን ምቕራብ።

   ንዅሎም መሰረታዊ አካላት ህንጻ (ናሕሲ፡ መናድቕን መሰረትን) ከም ዘይል
ሕኹ ጌርካ ምክንኻን።

   ኵሎም ናይ ኤለትሪክ፡ መስመራት ማይ፡ መውዓዪን ካልእ መሳርሕን ብዋና 
ገዛ ዝቐረቡ ናውቲ አገልግሎትን ብክንክን ምሓዝ።

604A

   ንጐሓፍ ዝኸውን ግቡእ መትሓዚ ምቕራብ።

   ናይ ክራይ ክፍልታት ሙቐት ምሕላው ሓላፍነት ምስ ዝህልወካ ካብ 
መስከረም ክሳብ ሰነ ዘሎ እዋን ብመዓልቲ (7:00 ቅ.ቀ. to 10:30 ድ.ቀ.) 
ሙቐት ካብ 68 ደረጃ ፋህረንሃይት ከይወሓደ ብለይቲ ድማ ካብ 58 ደረጃ 
ፋህረንሃይት ከይወሓደ ጌርካ ምሕላዉ።

   ኣብ ቀዋሚ ዝዀነ መንበሪታት ተኻረይቲ ክለዋወጡ ከሎዉ መፋትሕን ስር
ዓተ-ሰጋጥን ምቕያር፡ ንተኻረይቲ ድማ ናብቲ አሃዱን ህንጻን መእተዊ ማዕጾ 
መፍትሕ ምሃብ።

   መፈተሽ ትኪ ስቐል ንተኻረይቲ ድማ ብዛዕባ አጠቓቕማን ክንክኖምን መ
ሃር።

ወነንቲ አባይቲ ደድሕሪ ለውጢ ተኻረይቲ ንጽባቐ ዝዓለመ ጽገና ከም ሓዲሽ ናይ 
መሬት ምንጻፍ፡ ሓዲሽ ቦያ ክገብሩ ሓላፍነት የብሎምን። ንዝዀነ ጽገና ዋና ገዛ ክገ
ብሮ ዝግባእ እንተ ዀነ ንዝቐርብ ሕቶ ሰራሕተኛታት ምምላእ ሕጊ ክምልስዎ ይኽ
እሉ። ንዝያዳ ሓበሬታ ብስልኪ ቍ. (206) 615-0808 ደውሉ።

ግቡኣት ተኻረይቲግቡኣት ተኻረይቲ
ተኻረይቲ ነቲ ዝተኻረየ ገዛ ከም ዘየስግእን ብጽፉፍ መንገድን ንምሓዝ፡ ንቡር እርጋ
ን ኵነታት አብ ግምት ብምእታው፡ ብዋና ገዛ ዝቐርብ ነቲ ቅቡል ዝዀነ ትጽቢት ም
ምላእ። ሓላፍነት ተኻረይቲ ነዚ ዝስዕብ የጠቓልል:

   ጐሓፍ ብግቡእ ምጕሓፍ፡

   ናይ ኤለትሪክን መስመር ማይን ቀዋሚ ነገራት ብጥንቓቐ ምጥቃም፡

   ብተኻረይቲ ወይ ብኣጋይሾም ዝበጽሕ ጕድኣት ቀልጢፍካ ምጽጋን፡

   ዋና ገዛ ንምክንኻን፡ ጽገና ወይ ባልዕ ንምቍጽጻር ክኣቱ  ምስ ዝደሊ ምፍ
ቃድ፡

   ፈተሽቲ ትኪ ብግቡእ ከም ዝሰርሑ ጌርካ ምክንኻን፡

   ኣብቲ ሰፈር ተጓዳኢ ነገር ዘይምኽዛን፡

ጽገና ኣብ ዘድልየሉ ክርከብ ዝከኣል ፍታሕጽገና ኣብ ዘድልየሉ ክርከብ ዝከኣል ፍታሕ

ጽገና ምስ ዝድለ ተኻረይቲ ነዞም ዝስዕቡ ስጕምትታት ክወስዱ ይኽእ
ሉ:

1. ንዋና ገዛ ምርካብ።  መብዛሕትኦም ተኻረይቲን ወነንቲ አባይቲን 
ዝዀነ ሽግር ብተለፎን ወይ ብደብዳበ ይፈትሕዎ። መብዛሕትኡ እ
ዋን እዚ ነቲ ሽግር ይፈትሖ፡ ብሕጊ ግን ንጽገና ዝምልከት ተኻረይ
ቲ ካልእ መንገዲ ቅድሚ ምውሳዶም ብዙሕ ጊዜ ጽሑፍ ክቐርብ 
ይሕተት። ናይ ኵሉ ምልእኣኽካ ቅዳሕ ምሓዝ ዘክር።



ዲፒዲ ደገፍ ዓማዊል መዘክር ቍ. 604A – ንክንክንን ጽገናን ህንጻ ዝምልከት ሕጋጋት ስያትል ገጽ 2

ሕጋዊ መተንብሂ:ሕጋዊ መተንብሂ:  እዚ መዘክር ደገፍ ዓማዊል (CAM) ንሕግታትን መምርሒታትን ከም መተካእታ ከገልግል የብሉን። ኣመልካቲ አብዚ (CAM) ይገለጽ ኣይገለጽ፡ኵሉ ዝሕተተሉ ሕግታትን መምርሒታት
ን ከማልእ ይግባእ።

2. ነቲ ሽግር ናብ ዲፒዲ አመልክት።  ዋና ገዛ ወይ አካያዲ ስራሕ ነቲ 
ጽገና አብ ቅቡል ዝዀነ እዋን እንተ ዘይተግቢሮምዎ ብዲፒዲ ንክ
ፍተሽ ቈጸራ ክትሕዝ ትኽእል። እቲ ኵነት ንሕጊ ክንክንን ጽገናን አ
ባይቲ HBMC ዝጥሕስ እንተ ዀይኑ ወይ እቲ ጽገና ንዝተጣሕሰ 
HBMC ዘየማልእ እንተ ዀይኑ እቲ ፈተሺ ዋና ኣራሚ ስጕምቲ ክ
ወስድ የገድዶ። ንዝያዳ ሓበሬታ ነቲ ዝስዕብ ክፋል ተመልከት።

3. ካልእ ፍታሓት ከም ባዕልኻ ትገብሮ ጽገና፡ ብመንጐኛ፡ ክራይ ገዛ 
አብ እሙን መንጐኛ ምትሓዝ ዝኣመሰሉ ተጠቐም።  ወነንቲ ኣባይ
ቲ ሕጊ ዝጠልቦ ጽገና አድላይነቱ ምስ ተነግሮም ኣብ ውሽጢ ቅቡ
ል ዝዀነ እዋን ምፍጻም እንተ ኣበዩ ናይ ዋሽንግተን ስተይት ወነን
ቲ መንበሪ አባይቲ/ተኻረይቲ ሕጊ(RCW 59.18) ውሱን ፍታሕ ጥ
ራሕ እዩ ዘሎዎ። ነዘን አማራጺታት ክትጥቀመለን ኣከፋፍላ ክራይ
ካ ጊዜ ዝሓለወ ክኸውን ይግባእ። ኣብዘን ፍታሓት ገለ ክፋል ናይ 
ክራይ ምትራፍ ወይ ምጕዳል ክህልዎ ይኽእል። ከም ሓፈሻዊ መ
ምርሒ ግን ክራይ ምሓዝ ዝምረጽ ፍታሕ አይኰነን፡ እኳ ደኣ ሓደ 
ተኻራዪ ክራይ ብዘይምኽፋሉ ክስጐጕ ይኽእል። ሕጊ ናይ ስተይት 
ብዛዕባ ካብ ክራይ ምጕዳል ወይ ክራይ አብ ሕሳብ እሙን መንጐ
ኛ ምቕማጥ ፍሉይ መምርሒታት አሎዎ። ንዝያዳ ሓበሬታ ካብቶ
ም አብ መወዳእታ ናይዚ ሕታም ተመዝጊቦም ዘሎዉ ንተኻረይቲ 
ሓገዝ ዝህቡ ጉጅለታት ተወከስ።

ሽግር ንዲፒዲ ምሕባርሽግር ንዲፒዲ ምሕባር
ዋና ገዛ ወይ አካያዲ ስራሕ ኣድላዪ ጽገና አብ ውሽጢ ቅቡል እዋን እንተ ዘይተ
ግቢሩ ተኻረይቲ ሽግሮም ንዲፒዲ ክሕብሩ ይኽእሉ። ደብዳበ ናብ DPD, 700 
Fifth Ave., Seattle, WA, 98104 ብምጽሓፍ፡ ወይ (206) 615-0808  ስልኪ 
ብምድዋል ወይ ናብ ስያትል ሙኒሲፓል ታወር መበል 19 ደርቢ ብኣካል  ም
ኻድ። 

   እቲ ዋና ገዛ ወይ አካያዲ ስራሕ ንዝቐረበሎም ናይ ጽገና ጠለብ እንተ ደኣ ዘ
ይመሊሶም እሞ እቲ ተሪፉ ዘሎ ፍታሕ ጥርዓን ምቕራብ ጥራሕ እንተ ዀይ
ኑ ነቲ ሽግር ንምግላጽ ናብ ዲፒዲ ደውሉ። ምርጫኹም እንተ ዀይኑ ስም
ኩም ብምስጢር ክዕቀብ እዩ።

   ኵሉ ዘድሊ ዘበለ ዘርዝር፡ አድራሻ ናይቲ ህንጻ ምስናይ ቍጽሪ ኣሃዱ እውን 
ኣቕርብ።

   ካብ ዲፒዲ ሓገዝ ምስ እትሓትት እቲ ጨንፈር ክድውለልካን ንፈተሻ ቈጸራ 
ክገብርን ቍጽሪ ስልክኻ ኣቕርብ። ኣብ እዋን ተፍትሽ እቲ ሓገዝ ዝሓተተ ሰ
ብ ክርከብ አሎዎ።

   እቲ ፈታሺ ዝተጋህሰ ኵነት እንተ ረኺቡ፡ ፈታሺ እቲ ጽገና መዓስ ክፍጸም ከ
ም ዘሎዎ ምልክታ ከዳሉ፡ ንዝምልከቶ ኣካል ብዛዕባ እቲ ግህሰት ክሕብር፡ ነ
ቲ ምልክታ ድማ ኣብቲ ቦታ ክልጥፎ እዩ።

   ዝድለ ንምምላእ ዝወሃብ ጊዜ ኣብ ዓይነት ናይቲ ምግሃስን ዋና ገዛ ክናውሓ
ሉ ዝሓቶ ጊዜን አብ ግምት አትዩ ብሓፈሻ ካብ 30 ክሳብ 60 መዓልቲ እዩ። 
ዝድለ ንምምላእ ዝወሃብ ማእከላይ ገምጋም ጊዜ 45 መዓልቲ እዩ።

   ዋና ገዛ አድላዪ ጽገና እንተ ዘይገይሩ ዲፒዲ ዘድሊ ንምምላእ ብቤት ፍርዲ 
ስጕምቲ ይወስድ።

ከም ምፍርራሕ ወይ ሕነ-ምፍዳይ ዝቝጸሩ ተግባራትከም ምፍርራሕ ወይ ሕነ-ምፍዳይ ዝቝጸሩ ተግባራት
ሕጊ ጽገናን ክንክንን አባይቲ ገለ አንጻር ተኻረይቲ ወይ ወነንቲ አባይቲ ካብ ዝ
ውሰዱ ስጕምትታት ይኽልክል። እዚ ክፋል ናይ HBMC ብጨንፈር ፖሊስ ስያ
ትል ግብራዊ ኰይኑ ናይ ገበን መቕጻዕቲ እውን ይህልዎ።

እዞም ዝስዕቡ ተግባራት ከም ኣብ ልዕሊተኻራዪ ምፍርራሕ ወይ ሕነ ምፍዳይ እዞም ዝስዕቡ ተግባራት ከም ኣብ ልዕሊተኻራዪ ምፍርራሕ ወይ ሕነ ምፍዳይ 
ይውሰዱ:ይውሰዱ:

1. ኣብ መዓጹ ሰጋጥ ምቕያር

2. መዓጹ፡ መሳዅቲ፡ ሳንዱቕ መቈጻጸሪ ኤለትሪክ ወይ ካልእ ተሰቀልቲ ነገራት 
ምንቃል

3. ጋዝ፡ ኤለትሪክ፡ ማይን ካልእ መገልገሊን ምቍራጽ 

4. ሕጊ ብዘይተኸተለ ናይ ምውጻእ ተግባር ንተኻራዪ ካብቲ ከባቢ ምልጋስ

5. ምስጓጕ፡ ክራይ ምውሳኽ ወይ ተኻራዪ ሕጊ ክንክንን ጽገናን ህንጻ ስለ ዝተ
ጋህሰ ንዲፒዲ ብምጥራዑ ወይ ምስቲ ተኻራዪ ዝነብረሉ ህንጻ ዝተተሓሓ
ዘ ሕጋዊ መሰሉ ብምጥቃሙ ንተኻራዪ ምፍርራሕ

6. ህጹጽ ኵነት አብ ዘይነበሮ ወይ ንተኻራዪ ክኣቱ ከም ዝደሊ ከፍቅደሉ ዝሕ
ብር ግቡእ  ምልክታ ከይሃበ ናብ ናይ ተኻራዪ አሃዱ ምእታው።

እዞም ዝስዕቡ ተግባራት ከም ምፍርራሕ ወይ ሕነ ምፍዳይ አንጻር ዋና ገዛ ይ
ውሰዱ:

1. ኣብ ናይ ኣሃዱ መዓጹ ሰጋጥ ምቕያር

2. ብዋና ገዛ ዝቐረቡ ተሰቀልቲ ኣቝሑ ገዛ ወይ መገልገልቲ ናውቲ ምልቃቕ

3. ነቲ ህንጻ ኰነ ኢልካ ምጕዳእ

ኣንጻር ዋና ገዛ ወይ ተኻራዪ ናይ ምፍርራሕ ወይ ሕነ ምፍዳይ ተግባራት ናብ 
ፖሊስ ስያትል ብህጹጽ ዘይኰነ መራኸቢ ቍ. ስልኪ (206) 625-5011 ብምድ
ዋል ክሕበር ይግባእ።

ተወሳኺ ሓበሬታ ዝህቡ እንታይ ምንጪታት አሎዉ?ተወሳኺ ሓበሬታ ዝህቡ እንታይ ምንጪታት አሎዉ?
ንተኻረይቲን ንወነቲ ዝካረ አባይቲን ሓበሬታ ክህቡ ዝኽእሉ ካልኦት ጕጅለታት:

1. DPD Code Compliance Division ዲፒዲ ጨንፈር ምምላእ ሕጊ 1. DPD Code Compliance Division ዲፒዲ ጨንፈር ምምላእ ሕጊ 
(206) 615-0808(206) 615-0808
www.seattle.gov/dpd/cscwww.seattle.gov/dpd/csc

 ከም ምግሃስ ሕጊ ክንክንን ጽገናን ህንጻ ክውሰዱ ዝኽእሉ ጥርዓናት ይቕበል።

2.  Rental Housing Association of Puget Sound ማሕበር ክራይ አባይቲ 2.  Rental Housing Association of Puget Sound ማሕበር ክራይ አባይቲ 
ናይ ፕዩጀት ሳውንድናይ ፕዩጀት ሳውንድ
(206) 283-0816(206) 283-0816
www.rha-ps.comwww.rha-ps.com

 ኣብ ትሕቲ ናይ ስተይት ዋና መንበሪ ገዛ/ተኻራዪ ሕጊን ካልእ ሕጋጋትን  ሕ
ጋዊ መሰልን ግቡኣትን ሓበሬታ ይህቡ።  RHAPS ናይ ፕዩጀት ሳውንድ ወነ
ንቲ ዝካረ ንብረት ሞያዊ ውድብ እዩ።

3. Solid Ground ሶሊድ ግራውንድ3. Solid Ground ሶሊድ ግራውንድ
(206) 694-6767(206) 694-6767
www.solid-ground.orgwww.solid-ground.org

 ኣብ ትሕቲ ናይ ስተይት ዋና መንበሪ ኣባይቲ/ተኻራዪን ካልእ ሕጋጋትን ን
ሕጋዊ መሰላትን ግቡኣትን ዝምልከት ምኽሪን ሓበሬታን  ይልግስ።

ሕጋዊ መተንብሂ:ሕጋዊ መተንብሂ:  እዚ መዘክር ደገፍ ዓማዊል (CAM) ንሕግታትን መምርሒታትን ከም መተካእታ ከገልግል የብሉን። ኣመልካቲ አብዚ (CAM) ይገለጽ ኣይገለጽ፡ኵሉ ዝሕተተሉ ሕግታትን መምርሒታት
ን ከማልእ ይግባእ።

4. Tenants Union ማሕበር ተኻረይቲ4. Tenants Union ማሕበር ተኻረይቲ
(206) 723-0500(206) 723-0500
www.tenantsunion.orgwww.tenantsunion.org

 ንዋና ገዛ/ተኻራዪ ዝምልከቱ ሽግራት ሓበሬታን ምኽርን ይህብ። ማሕበር 
ተኻረይቲ ንተጣበቕትን እኩባት ተኻረይቲን ምስ ወነንቲ አባይቲ ብብቕዓት  
ንክዋስኡ ዝሕግዝ ሰሚናራት፡ ስልጠናን ተክኒካዊ ሓገዛትን እውን የቕርብ።

5. Washington Landlord AssociationWashington Landlord Association
(888) 753-9150
www.walandlord.com

 ዝተፈላለዩ ንወነንቲ ዝካረ ንብረት ኣካየድቲ ስራሖምን ዝምልከት ስፍሕ 
ዝበለ ኣርእስታት ሓበሬታ የቕርብ።

ዘሎዉ ትርጓማትዘሎዉ ትርጓማት
ናይዚ ሰነድን ጽማቝ ናይ ዋሽንግተን ስተይትን ስያትልን ናይ ዋናገዛ/ተኻራዪ 
ሕግታት በዞም ዝስዕቡ ቋንቋታት ኣምሓርኛ፡ ካምቦድያ፡ ማንድሪን፡ ቻይና፡ ኮ
ረያ፡ ኦሮምያ፡ ሩስያ፡ ሶማል፡ ታጋሎግ፡ ታይ፡ ትግርኛን ቬትናምን ተተርጒሞ
ም ይርከቡ።

   ዝተተርጐሙ ቅዳሓት ካብ ዲፒዲ ማእከል ህዝባዊ ምንጪ (DPD Public 
Resource Center) አብ መበል 20 ደርቢ ናይ ስያትል ሙኒሲፓል ታወ
ር አብ ማእከል ስያትል 700 Fifth Ave. ወይ ብስልኪ ቍጽሪ (206) 684-
8467 ክርከብ ይከኣል።

   ኤለክትሮኒካዊ ቅዳሕ ካብ www.seattle.gov/dpd/publications/land-www.seattle.gov/dpd/publications/land-
lord_tenant/landlordtenant.asplord_tenant/landlordtenant.asp. ክርከብ ይከኣል።

ሕቶታት?ሕቶታት?
ብዛዕባ’ዚ ሰነድ ሕቶ ምስ ዝህልወኩም ብኽብረትኩም ናብ ዲፒዲ ክፍሊ ምምላ
እ ሕጊ (206) 615-0808 ብምድዋል ተወከሱ።

ኤለክትሮኒካዊ ትርጓመ ናይ ሕግታት ስያትልን ናይ ዲፒዲ ጽሑፋትን ንም
ርካብ አብ "Publications"ን "Codes"ን ገጻት ናይ www.seattle.gov/
dpd መርበብ ሓበሬታና እተዉ። ኣብ ወረቐት ዝሰፈሩ ቅዳሓት ናይዞም ሰ
ነዳት ካብ አብ 700 Fifth Ave. ማእከል ስያትል መበል 20 ደርቢ ናይ ስ
ያትል ሙኒሲፓል ታወር ዝርከብ ህዝባዊ ማእከል ምንጪ ሓበሬታ ቍ. ስ
ልኪ (206) 684-8467 ይርከብ።

ሓበሬታ ንምርካብሓበሬታ ንምርካብ



ጨንፈር ቅየሳን ልምዓትን
Seattle Municipal Tower, 700 Fifth Ave., Suite 2000, P.O. Box 34019, Seattle, WA 98104-4019              www.seattle.gov/dpd

ዲፒዲ ምስ ኣዋጅ ስንኩላን ኣሜሪካውያን ይሰማማዕ። ንስንክልና ዘሎዎም ሰባት ዘድሊ ምጥጣሓት ጠለብ ምስ ዘቕርቡ።

እዚ ናይ ዋሽንግተን ስተይትን ከተማ ስያትልን ሕግታት ንተኻረይቲ ብወነንቲ ናይ ኣብ ስያትል ዝርከቡ ዝካረዩ መንበሪ ኣባይቲ እንተ ወሓደ ሓንሳእ ኣብ ዓመት ክቐርበሎም ይግባእ።  
ብኽብረትኩም ናይ ከተማን ስተይትን ሕጋጋት ኣብ ዝኾነ ኣርእስቲ ሓደ ክመስሉ ከም ዘይኽእሉ ኣስተብህሉ። ስለዚ ንክልቲኡ ጥማር ሕጋጋት ምውካስ ከድሊ እዩ። ንሕጋዊ ምኽሪ ብ

ኽብረትኩም ንጠበቓ ተወከሱ። 
መስከረም 2008መስከረም 2008

ናይ ዋና-ገዛን ተኻራይን ሕግታትናይ ዋና-ገዛን ተኻራይን ሕግታት

ግቡኣት ወነንቲ ኣባይቲግቡኣት ወነንቲ ኣባይቲ
ወነንቲ ህንጻ ድሕነት ዘሎዎ፡ ጽሩይ፡ ዘየስግእ ናይ መነባብሮ ኩነታት ዘሎዎ ም
ስናይ፡

 ነቲ ኣካባቢ ሰብ ክነብረሉ ዘኽእል ብቕዓት ዘሎዎን ናይ ሓባር ዝጥቀሙሉ  
ቦታታት ብመጠኑ ንጹህን ካብ ሓደጋ ነጻን ጌርካ ምሓዝ

 ሓሸራት፡ ኣናጹን ባልዓትን ምቍጽጻር 

 ናሕሲ፡ መንድቕን መሰረትን ምጽጋንን ነቲ ህንጻ ካብ ላሕኲ ማይን ንፋስ 
ን ነጻ ምግባርን

 መስመራት ኤለክትሪክ፡ ማይ፡ መውዓዪን  ካልእ ብዋና ዝቐረቡ ናይ ገዛ  
መተዓየዪን ምክንኻን

 ንጐሓፍ ዝበቅዕ መትሓዚ ምቕራብን ጐሓፍ ዝለዓለሉ መደብ ምስንዳው 
ን

 ኣብ ዝተኻረዩ ክፍልታት ሙቐት ናይ ምቕራብ ሓላፍነት ምስ ዝህሉ ካብ  
መስከረም ክሳብ ሰነ ናይ ቀትሪ (7፡00 ቅ.ቀ - 10፡30 ድ.ቀ) ሙቐት ኣብ 
65 oF ወይ ልዕሊኡ ለይቲ ድማ ካብ 58 oF ዘይውሕድ ጌርካ ምዕቃብ

 ኣብ ቀዋሚ መንበሪታት ናይቲ ክፍሊን ናብቲ ህንጻ መእተውን መፍትሕ  
ምሃብን ከምኡ’ውን ኣብ መብዛሕትኡ ኩነታት ተኻረይቲ ክቕየሩ ከሎዉ 
ነቲ ስርዓተ-ሰጋጥን መፋትሕን ምቕያር

 መፈተሺ ትኪ ምትካልን ብዛዕባ ክንክንን ኣጠቓቕማን ንተኻረይቲ ምስት 
ምሃር

ወነንቲ ኣባይቲ ድሕሪ ነፍሲ ወከፍ ተኻራዪ ንጽባቐ ዝምልከት ጽገና ክገብሩ ከ
ምኒ ሓዲሽ ምንጻፍ ከንጽፉ፡ ሓዲሽ ቅብኣ ቦያ ክቀብኡ ኣይግደዱን እዮም

ግቡኣት ተኻረይቲግቡኣት ተኻረይቲ
ተኻረይቲ ነዞም ኣብ ታሕቲ ተጠቒሶም ዘሎዉ ወሲኽካ ነቲ ዝተኻረዩዎ ገዛ ካብ 
ሓደጋ ነጻን ንጹህን ገይሮም ክከናኸኑዎ ይግባእ፡

 ብግቡእ ጐሓፍ ምጕሓፍ 

 ኣብ ኣጠቓቕማ ኤለትሪክን መስመር ማይን ቀወምቲ ናውቲ ብግቡእ ምክ 
ንኻን

 ብኣኣቶም ወይ ብኣጋይሾም ንዘጋጠመ ምብልሻው ብቕልጡፍ ምዕራይ 

 ንተፍትሽ፡ ንጽገና፡ ንምትዕርራይን ንምቍጽጻር ባልዕን ዝሕግዝ እኹል  
መተሓላለፊ ምፍቃድ

 ናይ ትኪ ፈተሽቲ ብግቡእ ምክንኻን 

 ኣብ ከባቢ መንበሪ ሓደገኛ ነገራት ካብ ምኽዛን ምርሓቕ 

ድንጋጌ ብቑዕ ጠንቂ ምስጓጕድንጋጌ ብቑዕ ጠንቂ ምስጓጕ
እዚ ድንጋጌ’ዚ ዋናታት ኣባይቲ ንወርሓዊ ተኻረይቲ ውዕሎም ንምስራዝ ብቑዕ 
ምኽንያት ክህልዎም ከም ዘድሊ ይእዝዝ። ተኻራያይ ስያትል ክለግስ ዝግበረሉ 
እንኮ ምኽንያት የነጽርን ዋናታት ናይ ክራይ ውዕል ክቋረጽን ናይ ምቍራጽ ም
ልክታ ክወሃብ ከሎን ነቲ ምኽንያት ብጽሑፍ ክገልጽዎ ይእዝዝን። እንተ ደኣ ዘ
ይተሓበረ እቲ ዋና ናይ ውዕል ምቍራጽ ምልክታ እንተ ወሓደ ቅድመ 20 መዓ
ልቲ ቅድሚ’ቲ ዝስዕብ ክራይ ዝኽፈለሉ ጊዜ ክህብ ይግባእ። ብቑዓት ምኽንያ
ታት ነዞም ዝስዕቡ የጠቓልል፡

1. ተኻራያይ ካብቲ ክራይ ክኸፍል ወይ ካብቲ ገዛ ክወጽእ ምልክታ ዝወሃቦ ኣ
ብ ውሽጢ ሰለስተ መዓልቲ ክራይ ኣይከፈለን፣ 

2. ዋና ገዛ ንተኻራያይ ብዛዕባ ክራይ ምድንጓዩ ኣብ ውሽጢ ዓሰርተ ክልተ ኣዋ
ርሕ እንተ ወሓደ ኣርባዕተ ጊዜ ብጽሑፍ ኣፍሊጡዎ፣ 

3. ተኻራያይ ኣብ ውሽጢ 10 መዓልቲ ካብቲ "ኣማልእ ወይ ውጻእ" ዝብል ም

ከተማ ስያትል፡ 
ጨንፈር ቅየሳን ልምዓትን

ናይ ስያትል ናይ ዋና ገዛ - ተኻራዪ ሕግታትናይ ስያትል ናይ ዋና ገዛ - ተኻራዪ ሕግታት
ግዴታ ወነንቲ ኣባይቲ ....................................................................................................... 1
ግዴታ ተኻረይቲ ............................................................................................................. 1
ድንጋጌ ብቑዕ ጠንቂ ምስጓጕ .......................................................................................... 1
ከም ምፍርራሕ ወይ ሕነ ምፍዳይ ዝረአዩ ተግባራት ...............................…................... 2

ካልእ ንተኻረይቲን ንወነንቲ ኣባይቲን ዝትንክፉ ድንጋጌታት ከተማ ........................... 3

ሕግታት ዋሽንግተን ስተይትሕግታት ዋሽንግተን ስተይት
መሰላት ተኻረይቲ ........................................................................................................... 5
ዓይነታት ውዕላት ክራይ ...................................................... ............................................. 5
ዘይሕጋዊ  ኣድልዎ ................................................. ........................................................... 5
ግዴታ ............................................... ................................................................................ 5
ዘይሕጋዊ ትሕዝቶ ኣብ ውዕላት ክራይ ............................................................................ 5
ስትረት--ዋና ገዛ ናብ ዝተኻረየ ገዛ ዝኣትወሉ ........................................ ........................ 5
ትሕጃን ካልእ ክፍሊታትን ............................................. .................................................. 6
ሓላፍነት ዋና ገዛ ............................................................... ................................................ 6
ሓላፍነት ተኻራዪ. ......................................................... .................................................... 6
ናይ ተኻራዪ ወይ ዋና ገዛ ኣስጋኢ ጠባይ ...................................................... ................. 6
ኣብ ወርሓዊ ውዕል ለውጢ ምግባር ................................................................ ............... 7
ኣብ ክራይ ለውጢ ምግባር .............................................. ............................................... 7
ጽገና ብከመይ ይትግበር? ........................................... ...................................................... 7
ዘይሕጋዊ ተግባራት ወናን ገዛ. ................................... ....................................................... 7
ምዝዛም ውዕል ......................................................... ........................................................ 8
ምምላስ ትሕጃ ....................................................... ............................................................ 8
ምስጓጕ ................................................ ............................................................................. 8
ራሕሪሕካ ምኻድ ......................................... ..................................................................... 9

ዝርዝር ትሕዝቶዝርዝር ትሕዝቶ

ንተኻረይቲ ዘድሊ ሓበሬታ
ትርጉም

ናይዚ ሰነድ ቅዳሕ ብ ኣምሓርኛ፡ ካምቦድያን፡ ማንዳሪን፡ ቻይና፡ ኮረያ፡ ላኦስ፡ ኦሮሚያ፡ ሩ
ስያ፡ ሶማል፡ ስፓኒሽ፡ ታጋሎግ፡ ትግርኛን ቬትናምን ምስ ዘድሊ ኣብ መርበብ ሓበሬታ ናይ 
ዲፒዲ www.seattle.gov/dpd/publications  ፈትሹ ወይ ብስልኪ (206) 684 8467 ደ
ውሉ።



ገጽ 2 ካብ 9 ንተኻረይቲ ዘድሊ ሓበሬታ

ልክታ ዝበጽሖ ንትሕዝቶ ውዕል ክራይ ኣየማልአን፣

4. ተኻራያይ ንሓደ ናይቲ ኣብ ትሕቲ ናይ ዋሽንግተን ስተይት ወነንቲ መንበሪ 
ኣባይቲን ተኻረይቲን ድንጋገ ዝርከብ ግዴታዊ ትሕዝቶ ኣብ ውሽጢ 10 መ
ዓልታት ካብቲ ኣማልእ ወይ ውጻእ ዝብል መጠንቀቕታ ዝመጾ ኣየማልአን፣ 

5. እቲ ዋና ንተኻራያይ እንተ ወሓደ ሰለስተ ጊዜ ኣብ ውሽጢ 12-ወርሒ እዋን 
10 መዓልቲ ጊዜ እናሃበ ንትሕዝቶ ውዕል ክራይ ከማልእ ብጽሑፍ ኣፍሊጡ
ዎ፣ 

6. እቲ ተኻራያይ ነቲ ናይ ክራይ ኣሃዱ ከቢድ ጕድኣት የውርደሉ (የባኽን)፡ ረ
ብሻ ይፈጥር (ምስ ድራግ ዝተተሓሓዘ ተግባራት ዝተሓወሶ)፡ ወይ ዘይሕጋ
ዊ ንግዲ የካይድ ነቲ ህንጻ’ውን ኣብ ውሽጢ ሰለስተ መዓልቲ ኣይለቅቕን፣ 

7. እቲ ተኻራያይ ኣብቲ ህንጻ ወይ ኣብ ከባቢኡ ወይ ናብቲ ህንጻ ወይ ከባቢኡ 
ኣብ ዝቐረበ ቦታ ኮይኑ ኣብ ገበናዊ ተግባር ይሳተፍ። እቲ ዝበሃል ዘሎ ገበናዊ 
ተግባር ንጥዕና ወይ ድሕነት ናይ ካልኦት ተኻረይቲ ወይ ናይቲ ዋና ብግቡእ 
ዝትንክፍ ካከውን ኣሎዎ፣ ዘይሕጋዊ ምስ ድራግ ዝተተሓሓዘ ተግባር ሓደ ኣ
ብቲ ድንጋገ ዝሰፈረ ገበን እዩ። ነዚ ምኽንያት ዘቕርብ ዋና ነቲ ክሲ ዝድግፍ 
ጭብጥታት ብንጹር ክጠቅስ ይግባእ ከምኡ’ውን ቅዳሕ ናይ ምቍራጽ ክራ
ይ ምልክታ ንዲፒዲ ደገፍ ዋና ንብረትን ተኻራይን (POTA) ክፍሊ ክልእኽ 
ይግባእ፣

8. እቲ ዋና ነቲ ቦታ ባዕሉ ክሕዞ ይደሊ፡ ወይ ናይ ቀረባ ቤተሰብ ናይቲ ዋና ነ
ቲ ኣሃዱ ክኣትዉዎ እዮም፡ ኣብቲ ህንጻ ድማ ብሓፈሽኡ ንዕኡ ዝመሳሰል ዘ
ይተታሕዘ ኣሃዱ የለን። ናይ ቀረባ ቤተሰብ ንበዓልቲ ቤቱ ነቲ ዋና ወይ መጻ
ምድቱ ከምኡ’ውን ንወለዲ፡ ዓበይቲ ወለዲ፡ ውላድ፡ ኣሕዋትን ኣሓትን ናይ
ቲ ዋና ወይ በዓልቲ ቤቱ ወይ መጻምድቱ የጠቓልል። እቲ ተኻራያይ ዋና ነ
ዚ ዝብሎ ዘሎ ከምዘይትግብሮ ዘእምን ምኽንያት እንተ ደአ ሃልዩዎ ዲፒዲ 
ነቲ ዋና ንብረት ቤተሰቡ ከእቱ ምዃኑ ዘረጋግጽ ጽሑፍ ክፍርም ከገድዶ ይ
ኽእል። እቲ ሰብ ኣብ ውሽጢ 90 መዓልታት ተኻራያይ ድሕሪ ምውጽኡ ን
ቀጻሊ 60 መዓልታት እንተ ድኣ ኣብቲ ኣሃዱ ዘይሰፊሩ ከም መርትዖ ዝውሰ
ድ ናይ ምግሃስ ሓሳብ እዩ። ክራዩ በዚ ምኽንያት ዝተቛረጾ ተኻራያይ ኣካራ
ዪ ነዚ ጠለባት እንተ ዘይአማሊኡ ከም እተበደለ ጥርዓን ከቕርብ ናይ ብሕቲ 
መሰል ኣሎዎ።

9. እቲ ዋና ንሓደ ኣብ ውሽጢ’ቲ ዋና ወይ ናቱ ወኪል ዝነብሩሉ ናይ መንበሪ ኣ
ሃዱ ዝነብር ተኻራያይ ከውጽኦ ይደሊ፡ ወይ ድማ እቲ ዋና ምስ ሓደ ኣብቲ 
ዋና ዝነብረሉ ገዛ ናይ በይኑ ፍቑድ መእተዊ ዘሎዎ መንበሪ ኣሃዱ (ኣይ.ዲ.ዩ.) 
ዝነብር ተኻራዪ ተማቒሉ ምንባሩ ከቋርጽ ይደሊ፣

10. እቲ ተኻራዪ ኣብቲ ቦታ ዝነብረሉ ምስቲ ናቱ ኣብቲ ጥሪት ተቘጻራይ ምዃ
ኑ ዝተተሓሓዘ ኮይኑ እቲ ስራሕ እንተ ተቛረጸ፤

11. እቲ ዋና ሰፊሕ ናይ ምምሕያሽ መደብ አውጺኡ፡ አድላዪ ፍቓዳትን ንተኻራ
ዪ ቦታ ናይ ምልዋጥ ሊቸንሳን እውን አውጺኡ። ክራዩ በዚ ምኽንያት ዝተቛ
ረጾ ተኻራያይ ኣካራዪ ነዚ ጠለባት እንተ ዘይአማሊኡ ከም እተበደለ ጥርዓ
ን ከቕርብ ናይ ብሕቲ መሰል ኣሎዎ።

12. እቲ ዋና ነቲ ህንጻ ናብ ኮንዶሚንየም ወይ ኮአፐራቲቫ ክልውጦ ይውስን፤

13. እቲ ዋና ነቲ ህንጻ ከፍርሶ ወይ ናብ መንበሪ ዘይኮነ አገልግሎት ክቕይሮ ይ
ውስን አድላዪ ፍቓድን ንተኻራዪ ቦታ ናይ ምልዋጥ ሊቸንሳን እውን አውጺ
ኡ። 

14. እቲ ዋና ናይ ሓደ ስድራ መንበሪ ክሸይጥ ይደሊ (አሃዱታት ኮንዶሚንየም አ
ይጽንብርን) ነቲ ተኻርዪ እውን ናይቲ ክራይ ውዕል ጊዜ ክአክል እንተ ወሓ
ደ ቅድሚ 60 መዓልቲ ጽሑፍ ምልክታ ይህቦ። እቲ ዋና ናይቲ ንብረት ብቅ
ቡል ዝኾነ ዋጋ ክሽየጥ ምዃኑ ኣብ ጋዜጣ ወይ ምስ ኣጀንሲታት ናይ ዘይተ

ንቀሳቓሲ ንብረት እቲ ተኻራዪ ካብ ዝወጸሉ ኣብ ውሽጢ 30 መዓልቲ ከመ
ዝግቦ ኣሎዎ። ዲፒዲ ጥርዓን እንተ ደአ በጺሑዎ ወነንቲ ንብረት ገዛ ክሸጡ 
መደብ ከም ዘሎዎም ዝሕብር ጽሑፍ ክፍርሙ ከግደዱ ይከአል። እቲ አሃ
ዱ እንተደአ ዘይተመዝጊቡ ወይ ረክላም እንተ ዘይወጺኡ ወይ ካብ ዕዳጋ እ
ንተ ለጊሱ ወይ ተኻራዪ ምስ ወጸ አብ ውሽጢ 90 መዓልቲ እንተ ተኻርዩ ከ
ም መርትዖ ዝውሰድ ናይ ምግሃስ ሓሳብ እዩ። ክራዩ በዚ ምኽንያት ዝተቛረ
ጾ ተኻራዪ ኣካራዪ ነዚ ጠለባት እንተ ዘይአማሊኡ  ከም እተበደለ ጥርዓን ከ
ቕርብ ናይ ብሕቲ መሰል ኣሎዎ።

15. እቲ ዋና አገልግሎት ናይ ሓደ ብናይ መሬት አጠቓቕማ ሕጊ ዘይተፈቕደሉ አ
ሃዱ ናይ ምግሃስ መጠንቀቕታ ምስ ተቐበለ ከቋርጽ ይደሊ። እቲ ዋና ነቶም 
እቲ ዋና ጉድለቱ ንምዕራይ ክለግሱ ዘሎዎም ተኻረይቲ ናይ ቦታ ምቕያር ደ
ገፍ ክኸፍለሎም ይግባእ። ናይ ቦታ ምቕያር ደገፍ ንትሑት እቶት ዘሎዎም 
ተኻረይቲ $2,000 እዩ፤ ንካልኦት ተኻረይቲ ማዕረ ናይ ክልተ ወርሒ ክራይ 
እዩ።

16. እቲ ዋና ቀይዲ ሕጊ አጠቓቕማ መሬት ምእንቲ ከማልእ አብ ሓደ መንበሪ ተ
ማቒሎም ናይ ዝነብሩ ተኻረይቲ ቁጽሪ ከጕድል ይደሊ (ማለት ዘይዛመዱ እ
ንተደአ ኮይኖም አብ ሓደ አሃዱ ካብ ሸሞንተ ሰብ ክበዝሑ የብሎምን)። በ
ዚ ምኽንያት ንዝውሰድ ምቍራጽ ክራይ መምርሒ ሓበሬታ ንምርካብ ንዲ
ፒዲ ዓሚል ደገፍ መዘክር (ክ አ ኤም) #60 ክራይ ምቍራጽ አብ ትሕቲ ብ
ብቑዕ ምኽንያት ምስጓጕ ድንጋጌ ተወከስ።

17. እቲ ዋና ብናይ መሬት አጠቓቕማ ሕጊ ምጥሓስ መጠንቀቕታ ምስ ተቐበለ አ
ብ ሓደ ዝተፈቕደ አ.ዲ.ዩ. ዘሎዎ ገዛ ነቲ ናይ አ ዲ ዩ ደረጃ ምምሕያሽ ምእን
ቲ ከማልእ ክራይ ከቋርጽ ይግባእ። (እቲ ምጥሓስ እቲ ዋና ካብቲ ገዛ ወጺኡ 
ንክልቲኡ አሃዱታት እንተ አካርዩ፡ እቲ ሓደ አሃዱ ወይ እቲ ዋና ክነብረሉ አ
ሎዎ ወይ ክለግስ አሎዎ።) እቲ ዋና ንዝተመዛበሉ ተኻረይቲ ናይ ቦታ ምቕያ
ር ደገፍ ንትሑት እቶት ዘሎዎም ተኻረይቲ $2,000 እዩ፤ ንካልኦት ተኻረይ
ቲ ማዕረ ናይ ክልተ ወርሒ ክራይ ክኸፍሎም ይግባእ። ዲፒዲ ንወናን ንብረ
ት ናቱ ወይ ናታ ናይ አ ዲ ዩ ምቍራጽ ሓሳብ አብ ጽሑፍ ከፍርሙ ክገብር 
ይኽእል።

 18. ህጹጽ ናይ ቦታ ምልቃቕን ንብረት ምዕጻውን ትእዛዝ ብዲፒዲ ተዋሂቡ፡ ተ
ኻረይቲ በቲ አብቲ ትእዛዝ ዝተወሰነ ዕለት አይወጹን፤

ዝተወሰነ ምኽንያት ዘይምፍጻም ጉድለት:ዝተወሰነ ምኽንያት ዘይምፍጻም ጉድለት:  ዋና ገዛ ብምኽንያት (1) መደብ ምሻጥ 
ናይ ሓደ ስድራ መንበሪ፡ (2) ዋና ወይ አባል ስድራኡ ክአትዎ ስለ ዝተደልየ፡ (3) 
[ዝለገሰ ቃል አሎ] ስፍሕ ዝበለ ናይ ምምሕያሽ መደብ ስለ ዘሎ፡ (4) ቍጽሪ ተ
ቐመጥቲ ናብ ሸሞንተ ክጐድል ስለ ዘሎዎ ወይ (5) እቲ ዋና ናይ ምጥሓስ መጠ
ንቀቕታ ምስ ተቐበለ ናይ አ.ዲ.ዩ. ምጥቃም ስለ ዘቋረጸ፡ ንተኻራዪ እንተ አውጽ
ኦ፡ እሞ እቲ ዋና እቲ ዝተባህለ ምኽንያት ምቍራጽ ክራይ ከማልኦ እንተ ዘይተረ
ኽበ ንሱ ወይ ንሳ ክግደዱን ክሳብ $2,500 ናይ ከተማን ሲቪላዊ መቕጻዕቲ ክብ
የነሎምን ይከአል።

ከም እተበደለ ጥርዓን ከቕርብ ናይ ብሕቲ መሰል ንተኻረይቲ: ከም እተበደለ ጥርዓን ከቕርብ ናይ ብሕቲ መሰል ንተኻረይቲ:  ዋና ንተኻራዪ 
ብምኽንያት (1) መደብ ምሻጥ ናይ ሓደ ስድራ መንበሪ፡ (2) ዋና ወይ አባል ስ
ድራኡ ክአትዎ ስለ ዝተደልየ፡ (3) [ዝለገሰ ቃል አሎ] ስፍሕ ዝበለ ናይ ምምሕ
ያሽ መደብ ስለ ዘሎ፡ ክራይ እንተ አቋረጸ እሞ እቲ ዋና ነቲ ክራይ ንምቍራጽ ዝ
ቐረበ ምኽንያት እንተዘይ አማሊኡ፡ እቲ ተኻራዪ ነቲ ዋና ክሳብ $2000ን ወጻ
ኢታቱን ናይ ጠበቓ ብቑዕ ክፍሊትን ወሲኹ ክኸስስ ይኽእል።

ንብቑዕ ጠንቂ ምስጓጕ ድንጋጌ ዝምልከት ተወሳኺ ሓበሬታ ንምርካብ ናብ ዲፒ
ዲ ብስልኪ ቍጽሪ (206) 615-0808 ብምድዋል ወይ ድማ አብ ቤት ጽሕፈት 
ጸሓፊ ከተማ ስያትል መርበብ ሓበሬታ http://www.seattle.gov/leg/clerk/
clerk.htm ምዕራፍ 22.206 ናይ ስያትል ምምሕዳር ሕጊ ተወከሱ።

ከም ምፍርራሕ ወይ ሕነ ምፍዳይ ዝረአዩ ተግባራትከም ምፍርራሕ ወይ ሕነ ምፍዳይ ዝረአዩ ተግባራት
ሕጊ ናይ ከተማ አብ ልዕሊ ተኻራዪ ወይ ዋና ገዛ ናይ ሕነ ምፍዳይ ስጕምቲ ይ
ኽልክል። አዞም ኩነታት’ዚኦም ብናይ ስያትል ክፍሊ ፖሊስ አብ ግብሪ ይው
ዕሉ።  

ዋና ገዛ ንተኻራዪ በዚ ዝስዕብ ከየፈራርህ ወይ ሕነ ከይፈዲ ክልኩል እዩ፡  

1. ናይቲ አሃዱ መዓጹ ሰጋጥ ምቕያር ወይ ምብልሻው፤

2. መዓጹ፡ መሳዅቲ፡ መቈጻጸር ኤለትሪክ፡ አቑሑ ገዛ ወይ ካልእ ቀዋሚ ነገ
ራት ብምልጋስ፤

3. ብዋና ዝቐርቡ አገልግሎት ምቍራጽ፤

4. ብወግዓዊ ናይ ቤት ፍርዲ መስርሕ ዘይተኸተለ መገዲ ንተኻራዪ ካብቲ 
ከባቢ ምውጻእ፤

5. ምስጓጕ፡ ክራይ ምውሳኽ፡ ወይ ንተኻራዪ ሕጊ ተጠሒሱ ኢሉ ናብ ዲፒ
ዲ ወይ ናብ ጨንፈር ፖሊስ ብምጥራዑ ወይ በቲ ጉዳይ ክራዩ ዝተላዕለ 
ዝኾነ ሕጋዊ መሰላቱ ብምጥቃሙ ምፍርራሕ፤

6. ኣብ ናይ ተኻራዪ ኣሃዱ ብምኽንያት ህጹጽ ኩነት ዘይኮነ፡ ወይ እንተ ወሓ
ደ ናይ ክልተ መዓልቲ ምልክታ ወይ ኣሃዱታት ንተስፋ ዝተገብረሎም ዓደ
ግቲ ወይ ተኻረይቲ ንምርኣይ ናይ ሓደ መዓልቲ ምልክታ ሂቡ ንተኻራዪ 
ከየፍቀደ ምእታው፣

7. ንተኻራዪ ወይ ተኻራዪ ዘሰነዮ ወግዓዊ ወኪሉ ኣብቲ ህንጻ ሓበሬታ ንከ
ይዝርግሕ፡ ኣብቲ ናይ መሓበሪ ሰሌዳ ብመሰረት ሕጋጋት ናይቲ ህንጻ ሓበ
ሬታ ከይልጥፍ፡ ንካልኦት ተኻረይቲ ከይራኸብ፡ ተኻረይቲ ንክውደቡ ከ
ይሕግዝን ኣብ ናይ ኮማዊ ክፍልታት ወይ ሓባራዊ ከባቢታት ኣኼባታት 
ከየካይድ ምኽልካል።

ኣብ መብዛሕትኡ ኣጋጣሚታት ዋና ገዛ ካብቲ ተኻራዪ ንዲፒዲ ወይ ንጨንፈ
ር ፖሊስ ስያትል ብዛዕባ ምግሃስ ዘመልከተሉ ኣብ ውሽጢ 90 መዓልቲ፡ ወይ 
ኣብ ውሽጢ 90 መዓልቲ ድሕሪ መንግስቲ ፈተሻ ምክያዱ፡ ንዝኾነ ካብዘን ተግ
ባራት እንተ ደኣ ፈጺሙ እቲ ሕጊ ኣብ መጀመርታ ዋና ገዛ ሕነ ምፍዳይ ስጉምቲ 
ከም ዝወሰደ ገይሩ ይግምቶ። ከምዚ ምስ ዝኸውን ናይ ሕነ ምፍዳይ ስጉምቲ ከ
ም ዘይወሰደ ንከእምን  ሰኸም ናይ ዋና ገዛ ይኸውን።

ተኻራዪ ንዋና ገዛ ካብ ምፍርራሕ ወይ ኣብ ልዕሊ ዋና ገዛ ሕነ ካብ ምፍዳይ ዝ
ኽልከለሉ፡

1.      ኣብ መዓጹ ኣሃዱ ሰጋጥ ምቕያር ወይ ምውሳኽ፣

2. ብዋና ገዛ ዝቐረቡ ቀወምቲ ኣቑሑ ገዛን መተዓየዪን ምልጋስ፣

3. ኮነ ኢልካ ህንጻ ምብልሻው።

ብዋና ይኹን ብተኻራዪ ዝፍጸም ምፍርራሕ ወይ ሕነ ምፍዳይ ንጨንፈር ፖሊ
ስ ስያትል 911 ወይ በቲ ህጹጽ ዘይኮነ ቍጽሪ (206) 625-5011 ብምድዋል ክሕ
በር ይግባእ።

ካልኦት ንተኻረይቲን ዋና ገዛን ዝትንክፉ ድንጋጌታትካልኦት ንተኻረይቲን ዋና ገዛን ዝትንክፉ ድንጋጌታት
1. ድንጋጌ ምቍጽጻር ውዕል ክራይ1. ድንጋጌ ምቍጽጻር ውዕል ክራይ

ኣብ ትሕቲ እዚ ሕጊ’ዚ ክራይ ገዛን ካልእ ናይ ገዛ ወጻኢታትን ብ10 ሚኢ
ታዊት ወይ ካብኡ ንላዕሊ ኣብ ውሽጢ 12 ወርሒ ጊዜ ክውስኹ ዝደልዩ 
ወነቲ ገዛ ናይ 60 መዓልቲ ጽሑፍ ምልክታ ክህቡ ኣሎዎም። ካልኣይ፡ ወነ
ንቲ ገዛ ነቶሞ ወርሓዊ ክራይ ዝኸፍሉ ተኻረይቲ ካብ ሓደ ናይ ክራይ ጊዜ 
(ንኣብነት ሓደ ወርሒ) ንላዕሊ ክጸንሑ ከገድዱዎም ኣይፍቀደሎምን እ
ዩ። ንተኻራዪ ቅድሚ ዝተወሰነ ውሑድ ኣዋርሕ ምጽናሑ እንተ ለጊሱ ዝ
ቐጽዕ ትሕዝቶ ዘሎዎም ናይ ክራይ ውዕላት ቅቡላት ኣይኰኑን። ተኻራዪ 
ንዝተወስነ ጊዜ ክጸንሕ ምስ ዝደሊ ዋና ገዛ ነቲ ተኻራዪ ኮንትራት ከቕርበ
ሉ ይግባእ። ኣብ መወዳእታ፡ ወነንቲ ኣባይቲ ንነባራትን ሓደስትን ተኻረ
ይቲ ነዚ ናይ ስያትልን ዋሽንግተን ስተይትን ሕግታት ዝሓዘ ጽሑፍ ክህቡ
ዎም ይግባእ። ተኻረይቲ ንዝበጽሖም በደልን ናይ ቤት ፍርዲ ክሳራታትን 
ካልእ ወጻኢታትን ንምኽሓስ   ነዚ ሕጊ ዝገሃሱ ወነቲ ኣባይቲ ናብ ሕጊ ን
ምብጻሕ ብሕታዊ ሲቪላዊ ክሲ ከበግሱ ይኽእሉ።  ሓደ ክባዛሕ ዝከኣል 
ዋና ቅዳሕ ንዓሚል ካብ ዲፒዲ ፓብሊክ ረሶውርስ ሰንተር (DPD Pub-
lic Resource Center) አብ መበል 20 ደርቢ 700 Fifth Ave. ናይ ስያ
ትል ሙኒሲፓል ታወር (Seattle Municipal Tower) ክርከብ ይከኣል። 

ቅዳሕ ክበጽሓኩም ብፖስታ ንምሕታት አድራሻኹም ዝሓዘ ፖስታ ናብ 
ዲፒዲ ጸሓፊ ሕታማት Publications Clerk, DPD, 700 Fifth Ave. 
Suite 2000, P.O. Box 34019, Seattle WA 98124-4019 ለኣኹ።

2. ክፉት ኣባይቲን ህዝባዊ መጣጥሒታትን ድንጋጌታት2. ክፉት ኣባይቲን ህዝባዊ መጣጥሒታትን ድንጋጌታት

ከተማ ስያትል ንኣቕርቦን ተኽእሎ ምርካብ ኣባይቲ ንኩሎም ሰባትን ና
ይ ምትብባዕ ፖሊሲኡ ኣትኪሉ ይሰርሓሉን ኣብ ዓሌት፡ ሕብሪ ፡ እምነ
ት፡ ሃይማኖት፡ ዘርኢ ትውልዲ፡ ብሄራዊ መበቈል፡ ዕድመ፡ ጾታ፡ ኩነታ
ት መርዓ፡ ኩነታት ወላድነት፡ ጾታዊ ዝንባሌ፡ ጾታዊ ጸግዒ፡ ፖለቲካዊ ስ
ነ-ሓሳብ፡ ተሳትፎ ኣብ መደብ ሰክሽን 8፡ ወይ ስንክልና ዝተመርኰሰ ኣድ
ልዎ’ውን ይውግዝ። ብዛዕባ’ዚ ድንጋጌ ሕቶ ወይ ናይ ምግሃስ ጥርዓን ም
ስ ዝህሉ ናብ ቤት ጽሕፈት ሲቪላዊ መሰላት ስያትል ብስልኪ ቍ. (206) 
684-4500 ይምራሕ።

3. ናብ ኮንደሚንየምን ኮኣፐራቲቫን ናይ ምቕያር ድንጋጌታት3. ናብ ኮንደሚንየምን ኮኣፐራቲቫን ናይ ምቕያር ድንጋጌታት

መንበሪ ህንጻ ናብ ኮንደሚንየም ወይ ናብ ኣሃዱታት ኮኣፐራቲቫ ክቕየር ከ
ሎ ናብ ኮንደሚንየምን ኣሃዱታት ኮኣፐራቲቫን መለወጢ ሕጊ ብናይ መን
በሪ ኣባይቲ ሕጊ ክፍተሽ ይጠልብ።

ከም ተወሳኺ፡ ናብ ኮንደሚንየም ክልወጥ ከሎ ተኻራዪ ብዛዕባ’ቲ ለው
ጢ ጽሑፍ ምልክታ ቅድሚ 120 መዓልታት ክረክብ ይግባእ። እቲ ተኻ
ራዪ ነቲ ናቱወይ ናታ  ኣሃዱ ንከይዕድጉ እንተ ደኣ ወሲኖም እሞ ካብ ኩ
ሉ ምንጪታት ዝረኽቡዎ ዓመታዊ እቶቶም እንተ ደኣ ካብ 80 ሚኢታዊ
ት ናይቲ ከባቢ ማእከላዊ እቶት ዘይበዝሕ ኮይኑ፡ እቲ ተኻራዪ ቦታ ንኽል
ውጥ ምስ ናይ ስድራኡ ብዝሒ ተማዓራርዩ ክንዲ ናይ (3) ወርሒ ክራይ 
ሓገዝ ክረክብ ብቑዕ እዩ። ናይ ቦታ ምልዋጥ ደገፍ ክትረክብ ዝበቕዐት ስ
ድራ ኣብ ውሽጣ ስሳን-ሓሙሽተን (65) ዓመት ወይ ልዕሊኡ ዕድመ ዘሎ
ዎ ወይ ሓደ ኣብቲ ድንጋጌ ዝተገልጸ “ፍሉይ ጸገም” ዘሎዎ ኣባል ምስ ዝህ
ሉ ንተወሳኺ ደገፍ ብቕዓት ይህልዋ።

ናብ ኮኣፐራቲቫ ምስ ዝቕየር ተኻራዪ ናይ 120-መዓልቲ ምልክታ ናይቲ ኣ
ሃዱ ናይ ምሻጥ መደብ ክቕበል ኣሎዎ። እቲ ተኻራዪ ነታ ኣሃዱኡ 

ንከይዕድግ እንተ ወሲኑ እቲ ተኻራዪ ቦታ ንክልውጥ $500.00 ደገፍ ክ
ኽፈሎ ይግባእ። 

ናይ ምምዝባል ደገፍ ብወናኒ ንብረት ወይ ትካል ምምሕያሽ ቐጥታ ንተ
ኻራዪ ይኽፈል። እቲ ደገፍ ምኽፋል ካብቲ ተኻራዪ ኣሃዱኡ ዝለቀሉ ዕለ
ት ክድንጒ የብሉን። 

ንተወሳኺ ሓበሬታ ንዲፒዲ ኣኽባር ሕጊ ብስልኪ (206) 615-0808 ተ
ወከሱ።

4.   ናይ ተኻራዪ ቦታ ለውጢ ደገፍ ድንጋጌ4.   ናይ ተኻራዪ ቦታ ለውጢ ደገፍ ድንጋጌ

እዚ ድንጋጌ’ዚ ግብራዊ ዝኸውን ተኻረይቲ ብኣባይቲ ምፍራስ፡ ለውጢ 
ናይ ኣገልግሎት፡ ሰፊሕ ምምሕያሽ፡ ወይ ኣብ ዝተደጐሙ ኣባይቲ ዝነበረ 
ገደብ ኣጠቓቕማ ምስ ተላዕለ እዩ። ናይ ምምሕያሽ መደባት ከካይድ ዝደ
ሊ ወናን ንብረት ቅድሚ ክራይ ምቍራጹ ናይ ተኻራዪ ቦታ መለወጢ ሊ
ቸንሳን ናይ ምህናጽ ወይ ኣገልግሎት ፍቓድን ከውጽእ ይግባእ። ኩሎም 
ተኻረይቲ ናይ 90-መዓልቲ ምልክታ ናይቲ ክቕይሩ ዘገድዶም ምኽንያት 
ክረኽቡ ይግባእ። ብቕዓት ዘሎዎም ተኻረይቲ ሰብ ትሑት እቶት፡ ዓመታ
ዊ እቶቶም ካብ 50% ናይቲ ከባቢ ማእከላይ እቶት ዘይበዝሕ፡ ናይ ቦታ 
ምቕያር ሓገዝ ጥረ ገንዘብ ይረኽቡ። ንተወሳኺ ሓበሬታ ናብ ዲፒዲ ብስ
ልኪ ቍ. (206) 615-0808 ተወከሱ።

5. ጽገናን ክንክንን--ሕጊ ክንክን ኣባይቲን ህንጻታትን5. ጽገናን ክንክንን--ሕጊ ክንክን ኣባይቲን ህንጻታትን  

እዚ ድንጋጌ ወነንቲ ዝተሓቱ ውሱናት ደረጃታት ከማልኡን ንህንጻታት ግ
ቡእ ጽገና ክገብሩን የገድድ። ንዋና ክጽግን ድሕሪ ምሕታት ተኻራዪ ብዛ
ዕባ ኣድላዪ ዝኾነ ጽገና ንዲፒዲ ብ (206) 615-0808 ደዊሉ ክሕብር ይ
ኽእል። ፈታሺ ሕጊ ከም ዝተጋህሰ እንተ ደኣ ኣረጋጊጹ እቲ ዋና ገዛ ዘድሊ 
መኣረምታ ክገብር ይግደድ።

6. ሳልሳይ ወገን ኣከፋፍላ ድንጋጌ6. ሳልሳይ ወገን ኣከፋፍላ ድንጋጌ

እዚ ድንጋጌ’ዚ ነቶም ባዕላቶም ወይ ብወከልቲ ብሕታዊ ኩባንያታት ንተ
ኻረይቲ ብከተማ ንዝቀርበሎም ኣገልግሎት (ማይ፡ ፈሳሲ ርስሓት፡ ጐሓ
ፍ፡ ኣገልግሎት ኤለትሪክ) ካብ ክራይ ዝተፈልየ ዕዳ ዝልእኩ ወነንቲ ኣባይ
ቲ ዝምልከት ሕግታት ይገልጽ። እቲ ድንጋጌ ንዅሎም ሰለስተ ወይ ካብኡ 
ንላዕሊ ምብዝሑ ኣሃዱ ገዛውቲ ዘሎዎም መንበር ኣባይቲ ይምልከት።

እቲ ሕጊ ዋና ገዛ ወይ ዕዳ ዘቕርብ ወኪል ንተኻረይቲ ብዛዕባ’ቲ ዕዳ ንጹር 
ዝኾነ ሓበሬታ ከቕርቡሎምን ዕዳ ኣቀራርባ ኣገባቦም ኣብቲ ናይ ክራይ ው
ዕል ወይ ብፍሉይ ጽሑፍ ምልክታ ከብርሁሎምን ይግድድ። ዋና ገዛ ብዘ
ይ ወግዓዊ መግለጺ ሓዲሽ ዕዳ እንተ ሰልዐ ምግሃስ ናይቲ ድንጋጌ እዩ።

ተኻራዪ ናይ ሳልሳይ ወገን ዕዳ ንወኪል ኣዕዳዪ ብምሕባርን ናይቲ ተቓው
ሞ መሰረት ብምግላጽን ክቃወም ይኽእል። እዚ ኣብ ውሽጢ 30 መዓል
ቲ ካብቲ ዕዳ ዝተቐበለሉ ክፍጸም ይግባእ። ወኪል ኣዕዳዪ ንተኻራዪ ብ
ዛዕባ ዘቕረቦ ተቓውሞ ክረዳዳእ ተቓውሞ ካብ ዝቕበል ኣብ ውሽጢ 30 
መዓልቲ ክረኽቦ ይግባእ። ተኻራዪ ጥርዓኑ ናብ ቤት ጽሕፈት መርማሪ ጥ
ርዓን (Seattle Offi  ce of the Hearing Examiner) ከቕርብ ወይ ነቲ ዋ
ና ገዛ ናብ ቤት ፍርዲ ከቕርቦ እውን ይኽእል። እቲ መርማሪ ጥርዓን ወይ 
ቤት ፍርዲ ንተኻራዪ እንተ ደጊፎም እቲ ዋና ገዛ መቕጻዕቲ ክኸፍል ክግ
ደድ ይከኣል።

ናይ ዋሽንግተን ናይ ወናኒ መንበሪ ኣባይቲ - ተናይ ዋሽንግተን ናይ ወናኒ መንበሪ ኣባይቲ - ተ
ኻራዪ ሕግታትኻራዪ ሕግታት

ምዕራፍ 59.18 RCW.    ምዕራፍ 59.18 RCW.    
ንዝያዳ ሓበሬታ (206) 464-6811 ደውሉ።ንዝያዳ ሓበሬታ (206) 464-6811 ደውሉ።
መብዛሕትኦም ንመንበሪ ገዛ ዝካረዩ ተኻረይቲ ብናይ’ዚ ስተይት ናይ ዋና መን
በሪ ኣባይቲ--ተኻራዪ ሕጊ ይቕየዱ። እንተኾነ ሓድሓደ ኣካረይቲ ካብዚ ሕጊ’ዚ 
ብፍላይ ከም ዝወጹ ተገይሩ ኣሎ። http://apps.leg.wa.gov/RCW/  ኣቲኻ 
59.18. 415 ብምጽሓፍ [RCW 59.18.415 ተወከስ]።

እቶም ብሓፈሻኡ በዚ ሕጊ ዘይቅየዱ፡ 

 እቶም ኣብ ተንቀሳቓሲ መንበሪ ፓርክ ቦታ ዘካርዩ መብዛሕትኡ ጊዜ ብና 
ይቲ ስተይት ዋና ተንቀሳቓሲ መንበሪ--ተኻራዪ ሕጊ (RCW 59.20) ይ
መሓደሩ። እንተኾነ ግን ኣካረይቲ ቦታን ተንቀሳቓሲ መንበርን በቲ ናይ 
መንበሪ ሕጊ ይመሓደሩ።

 ኣብ ሆቴላትን ሞቴላትን ዝነብሩ፣ ተቐማጦ ናይ ህዝባዊ ወይ ብሕቲ ሕክ 
ምናዊ፡ ሃይማኖታዊ፡ ትምህርታዊ፡ መዘናግዒ ወይ መኣረሚ ትካላት፣ ተ
ቐማጦ ናይ ሓደ ስድራ መንበሪ ከም ሓደ ክፋል ውዕል ናይ ሕርሻ መሬት 
ዝተኻረየ፣ ተቐማጦ ናይ ንወቕታዊ ሕርሻ ስራሕ ዝተመደበ መንበሪ።

 ነቲ መንበሪ ክገዝኡ ሓቀኛ ናይ ገንዘብ ውዕል ዝገበሩሉ ተኻረይቲ። ንናይ  
ሓደ ስድራ መንበሪ ውዕል ዝገበሩ ናይ ምግዛእ ኣማራጺ ዘሎዎም ተኻረይ
ቲ፡ ናይቶም ተኻረይቲ ጠበቓ ነቲ ትሕዝቶ ናይቲ ውዕል እንተ ደኣ ተሰማ
ሚዑሉ። ናይ ውዕል ኣማራጺ ስምምዕ ዝፈረሙ ግን ነቲ ኣማራጺ ገና ዘይ
ተጠቕሙሉ ተኻረይቲ እውን በዚ ይቕየዱ።

 በቲ ዋና ገዛ ዝተቘጽሩ ተኻረይቲ እቲ ስምምዖም ብንጹር ኣብዚ ናይ ክራ 
ይ ኣሃዱ ክጸንሑ ዝኽእሉ ነቲ ስራሕ ክሳብ ዝሓዙ እዩ ዝብል እንተ ኮይኑ 
(ንኣብነት ኣካያዲ ስራሕ ናይ ኣፓርትመንት’ቲ ኣባይቲ)።

 ንሓደ ዓመት ወይ ዝያዳ ንናይ ሓደ ስድራ መንበሪ ውዕል ዝፈረሙ ተኻረ 
ይቲ፡ ጠበቓኦም ነቲ ሕድገት እንተ ደኣ ተሰማሚዑሉ።

 ነቲ ንብረት ኣብ ክንዲ ንመንበሪ ንንግዲ ዝጥቀሙሉ ተኻረይቲ። 

መሰላት ናይ ኩሎም ተኻረይቲመሰላት ናይ ኩሎም ተኻረይቲ
በቲ ናይ ዋና መንበሪ ኣባይቲ--ተኻረይቲ ሕጊ ምምሕዳሮም ብዘየገድስ ኩሎም 
ተኻረይቲ ኣብ ትሕቲ  ካልእ ናይ ስተይት ሕጋጋት እዘን ዝስዕባ መባእታዊ መሰ
ላት ኣሎዎም፦ኣብ ንምቕማጥ ዝበቅዕ መንበሪ ናይ ምንባር መሰል፣ ሓለዋ ካብ 
ዘይሕጋዊ ኣድልዎ፣ ብሸለልትነት ዋና ገዛ ዝሰዓበ ጉድኣት ወይ ምብልሻው ንብ
ረት ንዋና ገዛ ተሓታቲ ናይ ምግባር መሰል፣ ሓለዋ ኣንጻር ብዋና ገዛ ምዕጻው ገዛ
ን ምምንዛዕ ንብረትካን።

ዓይነታት ውዕላት ክራይዓይነታት ውዕላት ክራይ

ካብ ወርሒ-ናብ-ወርሒ ስምምዕ።ካብ ወርሒ-ናብ-ወርሒ ስምምዕ። እዚ ስምምዕ’ዚ ክራይ ኣብ ወወርሑ ወይ ኣብ ካ
ልእ ሓጺር እዋን እናተኸፍለ ንዘይተወሰነ ጊዜ ዝጐዓዝ እዩ [RCW 59.18.260]። ባ
ዕሉ እቲ ስምምዕ ብጽሑፍ ወይ ብቃል ክኸውን ይኽእል፡ ግን ዝኾነ ዓይነት ክፍሊ
ት ወይ ተመላሲ ዝኾነ ትሕጃ እንተ ኣልዩዎ እቲ ስምምዕ ብጽሑፍ ክኸውን ኣሎዎ 
[RCW 59.18.260]።

ካብ ወርሒ-ናብ-ወርሒ ስምምዕ እቲ ዋና ገዛ ወይ ተኻራዪ ነቲ ሓደ እንተ ወሓደ 
20 መዓልቲ ቅድሚ ናይቲ ክራይ ጊዜ ምእካሉ ብጽሑፍ ምልክታ ክሳብ ዝህቦ ይቕ
ጽል። ናብ ኮንደሚንየም ናይ ምልዋጥ ኵነት ወይ ህላወ ቈልዑ ዝኽልክል ለውጢ ና
ይ ፖሊሲ እቲ ዋና ገዛ ናይ 90 መዓልቲ ጽሑፍ ምልክታ ነቲ ተኻራዪ ክህቦ ይግባ
እ።[RCW 59.18.200] ኣብ ዝኾነ እዋን ዋና ገዛ ንተኻራዪ እንተ ወሓደ ናይ 30 መ
ዓልቲ ቅድሚ ግብራዊ ምዃኑ ጽሑፍ ምልክታ እንተ ሂቡ ክራይ ክውስኽ ወይ ሕጊ
ታት ክቕየር ይከአል። [RCW 59.18.140] 

ውዕል። ውዕል።  ውዕል እቲ ተኻራዪ ንዝተወሰነ ጊዜ ክጸንሕ ይጥይቕ፡ እቲ ዋና ገዛ ድማ ኩ
ነታት ናይቲ ውዕል ክራይ ከይቕይር ይዓግቶ። ሓደ ውዕል ብቑዕ ንክኸውን ብጽሑ

ፍ ክኸውን አሎዎ። አብቲ ናይ ውዕል እዋን ዋና ገዛን ተኻራይን ብሓባር እንተ ዘይ
ተስማሚዖም ክራይ ምውሳኽ ወይ ሕግታት ምቕያር አይከአልን። ናይ ሓደ ዓመት 
ወይ ልዕሊኡ ዝኾኑ ውዕላት ጠበቓ ናይ ተኻራዪ እንተ ተሰማሚዑሉ ካብዚ ናይ ወ
ናን አባይቲ--ተኻራዪ ሕጊ ነጻ ክኸውን ይኽእል እዩ።  

ዘይሕጋዊ አድልዎዘይሕጋዊ አድልዎ
ፈደራላዊ ሕጊ ንመብዛሕትኦም ወነንቲ አባይቲ ንሓደ ሰብ ብምኽንያት ዓሌት፡ 
ሕብሪ፡ ሃይማኖት፡ ጾታ፡ ስንክልና፡ ስድራ-ቤታዊ ኩነታት (ህጻናት ስለ ዘሎዉ 
ወይ ናይ ህጻናት ሓላፍነት ብምድላይ) ወይ ብሄራዊ መበቈል ምክራይ ክአቢ ይ
ኽልክል። [ርትዓዊ ናይ አባይቲ ሕጊ 42 USC s. 3601 et.seq. 1988] ናይ ስተ
ይት ሕጊ ናይዞም ውልቀ-ሰባት ንኩነታት መርዓ፡ እምነት፡ህላወ ናይ ህዋሳዊ፡ አ
እምሮኣዊ ወይ አካላዊ ስንክልና ወሲኽካ ክሕሎ ከም ዝግባእ የረጋግጽ። እንተ 
ደኣ ክራይ ገዛ ከይትረኽቡ ተኸልኪልኩም ወይ ግዳይ ኣድልዎ ናይ ኣባይቲ ኰ
ንኩም ኣብ ዋሽንግተን ስተይት ኮሚሽን መሰል ወዲ-ሰብ ብጽሑፍ ኣመልክቱ። 
ጥርዓንኩም ናብ ፈደራላዊ ክፍሊ ርትዓዊ ኣባይቲ ናይ ጨንፈር ኣባይቲን ከተ
ማዊ ምዕባለን ወይ ናብ ናይ ከባቢኩም ናይ ከተማ ጨንፈር ሰብኣዊ መሰላት ከ
ተመልክቱ ትኽእሉ። 

ተሓታትነትተሓታትነት
ተኻራዪ ሓንሳብ ውዕል ክራይ ምስ ፈረመ ንሱ ወይ ንሳ ኣብ ትሕቲ’ዚ ሕጊ’ዚ ስ
ጉምቲ ንምውሳድ ብቕዓቶም ክሕልዉ ክራዮም ኣብ ወወርሑ ክኸፍሉ ይግባእ። 
ብተወሳኺ እቲ ተኻራዪ ወይ ተኻራዪት ኣብ ክንክን ናይቲ ንብረት  ሓላፍነቶም 
እንታይ ምዃኑ ክርድኡ ይግባእ። እቲ ዋና ገዛ ብናቱ ሸለልትነት ዝስዕብ ዝኾነ ም
ብልሻው ሓላፍነቱ ኮይኑ ተኻራዪ እውን ንሱ ወይ ንሳ ንዘስዓብዎ ምብልሻው ሓ
ላፍነት ክቕበሉ ይግባእ።  

ዘይሕጋዊ ትሕዝቶ አብ ውዕል ክራይዘይሕጋዊ ትሕዝቶ አብ ውዕል ክራይ
ገለ አብ ስምምዕ ክራይ ወይ ውዕል ዝርከቡ ትሕዝቶታት ሕጋዊ አይኮኑን ብሕ
ጊ’ውን ክስግደዱ አይክእሉን እዮም። [RCW 59.18.230] ንሳቶም ነዞም ዝስዕ
ቡ የጠቓልሉ፡ 

 ዝኾነ ብሕጊ ወናን አባይቲ--ተኻራዪ ንተኻራዪ ዝተዋህቦ መሰል ዘምክን  
ወይ አብ ቤት ፍርዲ ብወነንቲ ኣባይቲ ክሲ ምስ ቀረበ ተኻረይቲ ነብሰ ም
ክልኻል ክገብሩሉ ዘኽእሎም መሰል ዘሕድግ ትሕዝቶ። 

 ዘይምስምማዕ ናብ ቤት ፍርዲ እንተ በጺሑ ተኻራዪ ናይ ወናን ገዛ ናይ  
ጠበቓ ዕዳ ይኸፍሎ ዝብል ትሕዝቶ። 

 አብቲ ወናን ገዛ ብሓላፍነት ዝሕተተሉ ኩነታት ናይ ወናን ገዛ ተሓታትነት  
ዝግድብ ትሕዝቶ። 

 ተኻራዪ አብ ጊዜ ምፍርራም ስምምዕ ክራይ ህላወ ሓደ መንጐኛ ክቕበል  
ዝግድድ ትሕዝቶ። 

 ወናን ገዛ ናብቲ ናይ ክራይ አሃዱ ብዘይ ግቡእ ሓበሬታ ዘፍቅድ ትሕዝቶ።  

 ተኻራዪ ንዝኾነ ብኡኡ ይኹን ብአጋይሹ ንዘይተፈጸመ ምብልሻው ክኸ 
ፍል ዘገድድ ትሕዝቶ። 

 ታኻራዪ ክራይ ምኽፋል እንድሕሪ ደንጒዩ ወናን ገዛ ንንብረት ተኻራዪ  
ክሕዝ ዝፈቅድ ትሕዝቶ። 

ስትረት--ወናን ገዛ ናብ ክሩይ ቦታ ምእታው [RCW 59.18.150]

ዋና ገዛ አብ ዝጥዕም እዋናት ናብቲ ገዛ ክአቱ ዘሎዎ መደብ ንተኻራ
ዪ እንተ ወሓደ ናይ ክልተ መዓልቲ ምልክታ ክህቦ ይግባእ።  እንተኾ
ነ ተኻረይቲ’ውን ዋና ገዛ ናብቲ ክራይ አብ ውሱን እዋን ብምእታው ነ
ቲ መንበሪ ንግዱሳት ወይ ርግጸኛታት ዓደግቲ ወይ ተኻረይቲ ከርእዮ
ም ዘሎዎ ሓሳብ እንተ ወሓደ ናይ ሓደ መዓልቲ ምልክታ እንተ ሂቡ ና
ብቲ ክራይ ንምእታው ብዘይ ብቑዕ ምኽንያት ፍቓድ ክኸልኦ አይግባእ
ን። እቲ ሕጊ ተኻረይቲ ንዋና ገዛ ንጽገና፡ ምምሕያሽ፡ ነቲ መንበሪ ዘድ
ልዮ አገልግሎት ክገብረሉ ብዘይ ብቑዕ ምኽንያት ክኽልክልዎ አይግባ



ገጽ 6 ካብ 9 ንተኻረይቲ ዘድሊ ሓበሬታ

እን ይብል። አብ እዋን ሕጹጽ ኵነት ወይ እቲ ንብረት እንተ ደአ ተራሕ
ሪሑ ነይሩ ዋና ገዛ ብዘይ ምልክታ ክአቱ ይኽእል። ዋና ገዛ ዋላ’ውን ዘ
ድሊ ምልክታ ተዋሂቡ እንተ ኾነ ንኽአቱ ግድን ናይ ተኻራዪ ፍቓድ ክ
ረክብ ይግብኦ። 

ትሕጃታትን ካልእ ክፍሊታትንትሕጃታትን ካልእ ክፍሊታትን
ተመላሲ ትሕጃታት ተመላሲ ትሕጃታት 

አብ ትሕቲ ናይ ዋና ገዛ--ተኻራዪ ሕጊ “ትሕጃ” ዝብል ቃል ናብ ተኻራዪ ንዝም
ለስ ገንዘብ ጥራሕ የገልግል። ተመላሲ ትሕጃ እንተ ደአ ተታሒዙ እቲ ሕጊ ዝ
ጠልቦ፡

 ስምምዕ ክራይ ብጽሑፍ ክኸውን ይግባእ። ነፍሲ ወከፍ ትሕጃ ንምንታይ  
ምዃኑን ንኽምለሰሉ ተኻራዪ ክገብሮ ዝግብኦን ክጠቅስ ይግባእ።[RCW 
59.18.260]

 ተኻራዪ ንነፍሲ ወከፍ ትሕጃ ጽሑፍ ቅብሊት ክወሃቦ ይግባእ። [RCW  
59.18.270]

 መፈተሺ ዝርዝር ወይ ንኵነት ናይቲ ዝካረ ኣሃዱ ዝገልጽ ጽሑፍ ክምላ 
እ ይግባእ። ዋና ገዛን ተኻራዪን ክፍርሙሉ እቲ ተኻራዪ እውን ቅዳሕ ክ
ወሃቦ ይግባእ። (ናይ አኽባር ሕጊ ማእከል ምንጪ ሓበሬታ ንተገልገልቲ 
(The Consumer Resource Center) ነዚ ዘገልግል ነጻ መርአያ ናይ መ
ፈተሺ ዝርዝር ንተጠቀምቲ የቕርብ።) [RCW 59.18.260]

 እቲ ትሕጃ አብ ናይ ሕድሪ ሓሳብ አብ ባንክ ወይ ድማ ምስ ኩባንያ ማእ 
ከላይ ሽማግለ ይቕመጥ። ተኻራዪ እቲ ትሕጃ ዝተቐመጠሉ ቦታ ብጽሑ
ፍ ክንገሮ ይግባእ። ካልእ ስምምዕ ብጽሑፍ እንተ ዘይተገይሩ ዝኾነ ካብ
ዚ ትሕጃ ዝተረኽበ ወለድ ንዋና ገዛ ይኸውን።[RCW 59.18.270]

ዘይምለስ ክፍሊታትዘይምለስ ክፍሊታት

እዚአን አብ ትሕቲ ዝኾነ ኩነታት ናብ ተኻራዪ አይምለሳን። ዘይምለስ ክፍሊት 
እንተ ደአ ተሰሊዑ እቲ ስምምዕ ክራይ ብጽሑፍ ክኸውንን እቲ ክፍሊት ዘይም
ለስ ምዃኑ ክጠቅስን ይግባእ። ዘይምለስ ክፍሊት ብሕጊ “ትሕጃ” ክበሃል አይከ
አልን።[RCW 59.18.285]

ሓላፍነታት ዋና ገዛ [RCW 59.18.060]ሓላፍነታት ዋና ገዛ [RCW 59.18.060]
ዋና ገዛ ክገብሮ ዝግባእ፡

 ነቲ መንበሪ ናይ ተኻራዪ ጥዕናን ድሕነትን ኣብ ሓደጋ ከየውድቕ ናይ ስተ 
ይትን ናይ ከባቢን ሕጊታት ሓሊኻ ምክንኻን፤

 ቅርጻዊ አካላት ከም ናሕሲ፡ ምድሪ-ቤት፡ መውጽእ ትኪ፡ ብምክንኻን አ 
ብ ቅቡል ደረጃ ጽገና ምሕላው፤

 ነቲ ህንጻ ካብ ልሕኲ ማይን ንፋስን ነጻ ከም ዝኸውን ምክንኻን፤ 

 ብቑዕ ሰጋጥን መፋትሕን ምቕራብ፤ 

 ሙቐት፡ ኤለትሪክን ምዉቕን ዝሑልን ማይን ዝህቡ አድለይቲ መሳለጥያ  
ምቕራብ፤

 መአከብ ጐሓፍ ገረወይና ምቕራብ ብዘይካ ኣብ ንጽል ስድራ-ቤት መንበሪ 
ታት እቲ ጐሓፍ ዝለዓለሉ መደብ ምውጻእ፤

 ብሓባር ዝጥቀሙሉ ቦታታት ከም ኮሪደዮ፡ መደያየቢ ደረጃታት፡ አዳራሻ 
ት፡ ብቅቡል ዝኾነ ጽሬት ምሓዝን ካብ ሓደጋ ነጻ ምግባርን፤

 ተኻራዪ ቅድሚ ምእታዉ ባልዕ ምቍጽጻር። እቲ ዋና ገዛ አብ ናይ ውልቀ  
ስድራ መንበሪታት እንተ ዘይኰይኑ ወይ እቲ ምልባዕ በቲ ተኻራዪ ዝተፈ
ጸመ እንተ ኰይኑ ንምልባዕ ቍጽጽሩ ክቕጽል ይግባእ። 

 ነቲ ህንጻ--ብዘይካ’ቲ ንቡር እርጋን፡ ልክዕ ከምቲ ተኻራዪ ክአትዎ ከሎ ዝ 
ነበሮ ገይሩ ንክሕዞ ይጽግን

 ናይ ኤለትሪክ፡ መስመራት ማይን ስርዓት ምውዓይን ብጽቡቕ ምጽጋን፡  
ምስቲ ክራይ ዝቐርቡ መመተዓየዪ ገዛ እውን ክንክን ምግባር።

 ንተኻራዪ ስምን አድራሻን ናይ ዋና ገዛ ወይ ወኪሉ ምፍላጥ። 

 ንተኻራዪ ዘድልዮ ውዑይ ማይ ምቕራብ። 

 ንባርዕ ሓውን ኣገባብ ምክልኻሉን ዝምልከት ሓበሬታ ብጽሑፍ ምቕራ 
ብ፡ እቲ አሃዱ እውን ዝሰርሓ ፈተሽቲ ትኪ ከም ዘሎዋኦ ቅድሚ’ቲ ተኻራ
ዪ ምእታዉ ምርግጋጽ። (ምክንኻን ፈተሽቲ ትኪ ሓላፍነት ተኻረይቲ እ
ዩ።) ብዘይካ ኣብ ናይ ውልቀ-ስድራ መንበሪታት እቲ ምልክታ ንተኻራዪ 
ፈታሽ ትኪ ከመይ ከም ዝሰርሕን ብዛዕባ ደወል ናይ ባርዕን ወይ ስርዓት ነ
ጻግ ማይ፡ መምርሒ አብ ምትካኽ ሽጋራ ከምኡ’ውን መደባት ብዛዕባ ሓ
በሬታ ህጹጽ ኵነት፡ ቦታ ምልቃቕን ምዝንባልን እንተልዩ ከነጽር ይግባእ። 
ናይ ብዙሓት ስድራ መንበሪታት ነዚ ምልክታ ብመልክዕ መፈተሺ ዝርዝ
ር ናይቲ ህንጻ ናይ ድሕነት ባርዕ መምርሒን መከላኸሊ ናውቲን አብ እዋ
ን ህጹጽ ኩነት ካብቲ ህንጻ መውጽኢ መስመርን ከም ዘብርህ ኰይኑ ክቐ
ርብ ይኽእል።

 ብጨንፈር ጥዕና ዝቐረበ ወይ ዝተደገፈ ሓበሬታ ብዛዕባ አስጋእነት ው 
ሽጠ-ቤታዊ ሰበባ ንጥዕና፡ ኣብ ጥዕና ስግኣት ከየምጽእ ምስፍሕፋሕ ሰበ
ባ ብከመይ ቍጽጽር ከም ዝግበረሉ መብርሂ ዘለዎ ሓዲሽ ተኻራዪ ክአ
ቱ ከሎ ምሃብ። ዋና ገዛ ጽሑፍ ሓበሬታ ንነፍሲ ወከፍ ተኻራዪ ክህብ ወ
ይ ድማ አብቲ መንበሪ አሃዱ ብግሉጽ አብ ዝረአየሉ ህዝባዊ ቦታ ክልጥ
ፍ ይኽእል። እቲ ሓበሬታ አብ  www.doh.wa.gov/ehp/ts/IAQ/mold-
notifi cation.htm. ይርከብ።

 ሓደ ተኻራዪ ንዋና ገዛ ብጽሑፍ ካልእ ተኻራዪ ምስ ጭፍራ ዝተአሳሰ 
ረ ተግባር ምህላዉን ክምርመርን ዝጠልብ ሓበሬታ ምስ ሃቦ ዋና ገዛ ንዝ
ተጠቕሰ ተኻራዪ ምስ ጭፍራ ዝተአሳሰረ ተግባር ምስታፉ ምምርማር፤ 
[RCW 59.18.180]

ሓላፍነት ተኻራዪ [RCW 59.18.130]ሓላፍነት ተኻራዪ [RCW 59.18.130]
ካብ ተኻራዪ ዝህሉ ትጽቢት፡

 ክራይን ካልእ መሳለጥያን ብመሰረት ስምምዕ ምኽፋል፤ 

 ንዝኾነ ናይ ከተማ፡ አውራጃ ወይ ስተይት ጠለብ ምምእዛዝ፤ 

 ነቲ ናይ ክራይ አሃዱ ብጽሬትን ጥዕና ዝሕሉን ጌርካ ምሓዝ፤ 

 ጐሓፍ ብአገባብ ምጕሓፍ፤ 

 ብተኻራዪ ንዝሰዓበ ተላባዒ ኩነት/ብባልዕ ምውራር ብምዕጣን ንምእላይ  
ዝግበር ወጻኢ ምኽፋል፤

  መስመር ማይ፡ ኤለትሪክን ስርዓት መውዓይን ብግቡእ ምጥቃም፤ 

 ንመንበሪ ኮነ ኢልካ ወይ ብሸለልትነት ዘይምብልሻው/ዘይምጕዳእ፤ 

  “ምብኻን” (ሰፊሕ ጉድአት አብ ንብረት) ወይ “ህውከት” (ኣብ አጠቓቕ 
ማ ንብረት ብተደጋጋሚ ጣልቃ ምእታው) ዘይምፍቃድ፤

 ናይ ትኪ ፈተሽቲ አቑሑት ምክንኻንን ባተርያ እውን ምትካእን፤  

 ንአብቲ ከባቢ ዝነብሩ ናይ ካልኦት ሰባት አካላዊ ድሕነት ኣዝዩ ኣስጋኢ ኣ 
ብ ዝኾነ ተግባራት ኣብቲ ከባቢ ዘይምስታፍ፡ እዚ ንኣካላዊ መጥቃዕቲ አ
ብ ልዕሊ ካልእ ሰብ ወይ ዘይሕጋዊ ኣጠቓቕማ ናይ ተተክኳሲ መሳርሒ 
ወይ ካልእ ሞት ዘስዕብ መሳርሒን የጠቓልል፤ [RCW 59.18.352]

 ነቲ መንበሪ ኣብ ትለቀሉ ንንቡር ምእራግ ገዲፍካ ከምቲ ተኻሪኻ ክትኣት 
ዎ ከሎኻ ዝጸንሓካ ጌርካ ምግዳፍ።

ብተኻራዪ ወይ ዋና ገዛ ዝረአ ናይ ምፍርራሕ ጠባይ [RCW 59.18.352 ብተኻራዪ ወይ ዋና ገዛ ዝረአ ናይ ምፍርራሕ ጠባይ [RCW 59.18.352 
and .354]and .354]
Iሓደ ተኻራዪ ንካልእ ብብረት ወይ ካልእ ንሞት ዘብጽሕ መሳርሒ እንተ ኣፈራ
ርሖ እቲ ዘፈራርሐ ተኻራዪ ብምኽንያት ምፍርራሑ ይእሰር፤ ዋና ገዛ (ዋላ’ኳ ስ
ጕምቲ ክወስድ ትጽቢት ዘይግበረሉ እንተዀነ) ነቲ ክራይ ናይቲ ዓማጺ ተኻራ
ዪ ከቋርጾ ይኽእል።  ዋና ገዛ ነቲ ክእሰር ዝግብኦ ዘይሕጋዊ እንተ ዘይኣመዝጊቡ 
እቲ ግዳይ ዝኾነ ተኻራዪ ብጽሑፍ ኣፍሊጡ ብዘይ ተወሳኺ ግዴታ ናይ ስም
ምዕ ክራይ ንምውጻእ ክመርጽ ይኽእል። ዋና ገዛ አብ ልዕሊ ተኻራዪ ብተመሳ
ሳሊ ኵነታት እንተ ኣፈራሪሑ እቲ ተኻራዪ ኣፍሊጡ ንምውጻእ ክመርጽ ይኽእ

ል።  ኣብ ክልቲኡ ጉዳያት እቲ ዝተፍራርሐ ተኻራዪ ንድሕሪ’ቲ ዝለቐቐሉ መዓ
ልቲ ዝስዕቡ መዓልታት ክራይ ክኸፍል ኣየድልዮን፡ ናይ ዝኾነ ኣቐዲሙ ዝተኸ
ፍለ ዘይተጠቕመሉ ክራይ እውን ክምለሰሉ መሰሉ እዩ።

አብ ወርሓዊ ኣከፋፋል ስምምዕ ለውጢ ምግባርአብ ወርሓዊ ኣከፋፋል ስምምዕ ለውጢ ምግባር
ብሓፈሽኡ ንምዝራብ ዋና ገዛ ኣብቲ ወርሓዊ ኣከፋፋል ስምምዕ ክራይ ትሕዝቶ 
ከም ወሰኽ ክራይ ወይ ለውጢ ሕጊ፡ ክገብር እንተ ደልዩ እቲ ተኻራዪ እንተ ወ
ሓደ ናይ 30 መዓልቲ ጽሑፍ ሓበሬታ ክወሃቦ ይግባእ። እቲ ለውጢ አብ መጀ
ምርታ ናይ ክራይ እዋን (እቲ ክራይ ክኽፈለሉ ዝግባእ መዓልቲ ምስ በጽሐ) ጥ
ራሕ እዩ ግብራዊ ክኸውን ዝኽእል። ነቲ ዝስዕብ እዋን ክራይ ካብ 30 መዓልቲ 
ንታሕቲ ምልክታ ውጽኢታዊ ይኸውን።

ዋና ገዛ ነቲ አሃዱ ናብ ኮንደሚንየም ክልውጦ እንተ ደለየ እቲ ተኻራዪ ናይ 90 
መዓልቲ ሓብሬታ ክወሃቦ ይግባእ።[RCW 59.18.200]

አብ ውዕላት ለውጢ ምግባርአብ ውዕላት ለውጢ ምግባር
ኣብ ኵነት ውዕል፡ መብዛሕትኡ ጊዜ፡ ዋና ገዛን ተኻራዪን ከይተሰማምዑ ለው
ጢ ኣብ ትሕዝቶ ውዕል ክግበር አይከኣልን እዩ።

እቲ ንብረት እንተ ተሸይጡ።እቲ ንብረት እንተ ተሸይጡ። መሸጣ ንብረት ንክራይ ሽዑ-ንሽዑ ከም ዝቋረጽ 
አይገብሮን እዩ።  እቲ ዝተኻረየ አሃዱ ምስ ዝሽየጥ ተኻረይቲ ስም ሓዲሽ ዋናን 
አድራሻኡን ወይ ብርግጸኛ ፖስታ ወይ ድማ ብዝተመሓየሸ አገባብ አብቲ ቀጽ
ሪ ብምልጣፍ ምሕባር። ኩሉ ነቲ ቀዳማይ ዋና ዝተኸፍለ ትሕጃታት ናብቲ ሓ
ዲሽ ዋና ክመሓላለፍ ይግባእ፡ ንሱ’ውን አብ ናይ ሕድሪ ወይ እሙን መንጐኛ 
(escrow) ሕሳብ የቐምጦ። እቲ ሓዲሽ ዋና ንተኻረይቲ እቲ ትሕጃታት ዝተቐ
መጠሉ ቦታ ብቑልጡፍ ከፍልጦም ይግባእ።

ጽገና ከመይ ከም ዝፍጸምጽገና ከመይ ከም ዝፍጸም
ቅድሚ ሕጋዊ ፍታሕ፡ ከም ጽገና፡ ምሕታቱ ሓደ ተኻራዪ ኣብ ኣከፋፍላ ክራይ 
ምስናይ ኩሉ ኣብቲ ስምምዕ ክራይ ክኸፍሎ ዝተሰማምዓሉ መሳለጥያ ኣብ ጊዜኡ 
ክኸፍል ይግባእ [RCW 59.18.080]።

ኣድላዪ ምልክታኣድላዪ ምልክታ [RCW 59.18.070] ሓደ ነገር አብቲ ክራይ አሃዱ ምዕራይ ም
ስ ዘድልዮ እቲ ክውሰድ ዝግብኦ ቀዳማይ ስጉምቲ እቲ ተኻራዪ ነቲ ዋና ገዛ ወ
ይ ነቲ ክራይ ዝእክብ ሰብ ብዛዕባ’ቲ ሽግር ብጽሑፍ ምግላጽ እዩ። 

እቲ ምልክታ አድራሻን ቍጽሪ’ ዝተኻረየ ገዛን፡ ስም ናይቲ ዋና ገዛ፡ ፍሉጥ እን
ተ ዀይኑ፡ ከምኡ’ውን መግለጺ ናይቲ ሽግር ክህልዎ ይግባእ። ድሕሪ ምሃብ ም
ልክታ ዋና ገዛ ዘድሊ ጽገና ክሳብ ዝገብር ተኻራያይ እኹል ጊዜ ክጽበ አሎዎ። 
እኹል ናይ ትጽቢት ጊዜ ማለት፡ ውዑይን ዝሑልን ማይ እንተ ዘየሎ ፡ ሙቐት፡ 
ሓይሊ ኤለትሪክ፡ ወይ ኣዝዩ ንህይወት ሓደገኛ ዝኰነ ኵነት፦ 24 ሰዓት፤ ጽገና 
ፍሪጅ፡ ኤለትሪክ ምድጃን እቶንን፡ ወይ ብዋና ገዛ ዝተኣታቶ ኣገዳሲ ዝርጋሐ መ
ስመር ማይ፦ 72 ሰዓታት፤ ንዅሉ ካልእ ጽገና፦ 10 መዓልታት።

ምርጫታት ተኻራዪ [RCW 59.18.090] ጽገና ኣብቲ ዝተደልየሉ እዋን እንተ ዘይ
ጀሚሩ፡ እቲ ተኻራዪ’ውን ክራዩን ካልእ መሳለጥያታትን እንተደኣ ኣማሊኡ ከፊሉ 
እዘን ዝስዕባ ኣማራጺታት አብ ግብሪ ከውዕል ይኽእል፦

 ተኻራዪ ንዋና ገዛ ጽሑፍ ምልክታ ሂቡ ብኡ ንብኡ ክወጽእ። ተኻረይቲ ካብ1. 
ቲ ዝኸፈልዎ ዘይተጠቕሙሉ ክራይን ክምለሰሎም ዝግባእ ትሕጃን ክረኽቡ 
መሰሎም እዩ።

 ነቲ ዘይምርድዳእ ብቤት ፍርዲ ወይ ብመንጐኛታት ጌርካ ክፍታሕ ይከአ2. 
ል።

 ተኻራዪ ነቲ ጽገና ዝገብሩ ሰባት ክቘጽር ይኽእል።አብ መብዛሕትኡ እዋ3. 
ን ተኻራዪ ነቲ ስራሕ አፈጺሙ ወጻኢታቱ ካብቲ ክራይ ከጕድል ይኽእል። 
[RCW 59.18.100] (እዚ አገባብ ግን ንዋና ገዛ ብቑዕ ዝዀነ ናይ ጐሓፍ ገረ
ወይና ንከቕርብ ንምግዳድ አየገልግልን።)

ኣገዳሲ ነጥቢ፡ እቲ ጽገና ካብተን ናይ 10 መዓልታት ትጽቢት ዝግበረለን እን
ተ ደኣ ኰይኑ፡ ተኻራዪ ካብቲ ምልክታ ንዋና ገዛ ዝበጽሖ 10 መዓልቲ ወይ 
ናይ ስራሕ ግምት ዋጋ ካብ ዝበጽሖ ሓሙሽተ መዓልቲ ክሳብ ዝኣክል፡ ካብ 

ክልቲኡ ዝደሓረ፡ ነቲ ስራሕ ሰብ ክኰናተረሉ አይክእልን። 

ነዚ አገባብ ንምኽታል ተኻራዪ፡ አድላዪ እንተ ኮይኑ ካብ ፍቓድ ዘሎዎ በዓ
ል ሞያ ዝእመን ግምት ንዋና ገዛ የቕርብ። ድሕሪ’ቲ ዝጥለብ ናይ ትጽቢት ጊ
ዜ ተኻራዪ ምስቲ ዝተሓተ ዋጋ ዘቕረበ ተወዳዳሪ ተዀናቲሩ ነቲ ስራሕ የ
ፈጽሞ። ድሕሪ ምዝዛም ስራሕ ተኻራዪ ንተዀናታራይ ከፊሉ ካብቲ ክራ
ይ የጕድሎ። ዋና ገዛ ነቲ ስራሕ ክምርምሮ ዕድል ክወሃቦ ይግባእ። ድምር ዋ
ጋ አብ ዝዀነ ናይ 12-ወርሒ እዋን ካብ ናይ ክልተ ወርሒ ክራይ ክበዝሕ የ
ብሉን።

ንብዙሓት ተኻረይቲ ዝትንክፍ ስፍሕ ዝበለ ጽገና ክግበር እንተ ደኣ ዀይ
ኑ፡ እቶም ተኻረይቲ ግቡእ አገባብ ተኸቲሎም ተሓባቢሮም ነቲ ስራሕ ከፈ
ጽምዎ  ይኽእሉ። ብድሕሪኡ ነፍሲ ወከፎም በብጽሒቶም ካብቲ ክራይ የ
ጕድሉ።

 እቲ ስራሕ ፍቓድ ዘሎዎ ወይ ዝተመዝገበ በዓል ሞያ ዘየድልዮ እንተ ዀይኑ 4. 
እቲ ተኻራዪ ኣድላዪ ጽገና ገይሩ ዋጋኡ ካብ ክራይ ከጕድል ይኽእል። ተመሳ
ሳሊ ኣገባብ ከም ኣብ ላዕሊ ኣብ (2) ዝተጠቕሰ ምኽታል ይከኣል። እንተኾነ 
ገደብ ናይቲ ወጻኢ ክሳብ ፍርቂ ናይ ሓደ ወርሒ ክራይ እዩ።

 ክራይ አብ ማእከላይ ሽማግለ- ድሕሪ ናይ ዝተበላሸወ ኩነት ሓብሬታ ምሃብ5. 
ን እቲ ጉድለት ብመንግስቲ ድሕሪ ምርግጋጹን እቲ ናይ ትጽቢት እዋን ድሕ
ሪ ምሕላፉን ተኻረይቲ ወርሓዊ ክራዮም አብ ናይ ማእከላይ ሽማግለ ሕሳብ 
ከጽንሕዎ ይኽእሉ። ንቅዳሕ ናይቲ ሕጊ (RCW 59.18) ናብ መጽንዒ ሕጊ ጸ
ሓፉ ወይ ምስ ጠበቓኹም ተማኸሩ።

ሕጋዊ ዘይኰነ ናይ ዋና ገዛ ተግባራትሕጋዊ ዘይኰነ ናይ ዋና ገዛ ተግባራት 
ብደገ ምዕጻውብደገ ምዕጻው [RCW 59.18.290] ዋና ገዛ ሰጋጥ ከይልውጥ፡ ሓዲሽ ሰጋጥ ከየእ
ቱ፡ ወይ ተኻራዪ ልሙድ ሰጋጥን መፋትሕን ክጥቀም ከም ዘይክእል ምግባር ሕጊ 
ይኽልክሎ። ተኻራዪ አብ ምኽፋል ክራይ እንተ ደሓረ’ውን ብኸምዚ ብደገ ምዕጻ
ው ዘይሕጋዊ እዩ።

ብደገ ዝተዓጽወ ተኻራዪ እንደገና ምእታው ክኽእል ክሲ ክምስርት ይኽእል። ሓ
ድ-ሓደ ምምሕዳራት እውን ንብደገ ምዕጻው ዝጻረር ሕጊ አሎዎም፡ ዝተዓጽወ ተ
ኻራዪ ናብ ክራይ ገዝኡ ክአቱ ክሕግዝዎ ይኽእሉ። ንዝያዳ ሓበሬታ ንናይ ከተማ
ኩም ወይ አውራጃኹም ምምሕዳር ተወከሱ።

ምዕጻው ኣገልግሎት ኤለትሪክ፡ምዕጻው ኣገልግሎት ኤለትሪክ፡ ማይን ረሳሕ ማይን [RCW 59.18.300] ዋና ገዛ ተ
ኻራዪ ክራይ አብ ምኽፋል ብምድንጓዩ ወይ ካብቲ ገዛ ከውጽኦ  ብምድላይ ቀረብ 
ኤለትሪክ፡ ማይ ወይ መስመር ረሳሕ ማይ ክዓጽወሉ አይግባእን። ዋና ገዛ ነዚ መሳ
ለጥያ ዝዓጹ ጽገና አብ ዘድልየሉ እዋን ጥራሕ ይኸውን፡ ንሱ’ውን ንዝተወሰነ ጊዜ 
ጥራሕ። ዋና ገዛ እቲ አገልግሎት ምእንቲ ክቋረጽ ኮነ ኢሉ ናይ መሳለጥያታት ዕዳ ዘ
ይከፍል እንተ ዀይኑ ከም ዘይሕጋዊ ምዕጻው ይቝጸር። ቀረብ መሳለጥያታት ብ
ዋና ገዛ እንተ ተዓጽዩ ተኻራዪ አቐዲሙ ንኩባንያ ኣቕረብቲ አገልግሎት ነቲ አገልግ
ሎት ክመልስዎ ዝኽእሉ እንተ ዀይኖም ይሓትት። እቲ ምዕጻው ዘይሕጋዊ እንተ 
ደአ መሲሉ እቲ ተኻራዪ ክሲ ክምስርት ይኽእል። ተኻራዪ አብ ቤት ፍርዲ እንተ 
ረቲዑ ዳኛ ንተኻራዪ ነቲ አገልግሎት ዘይቀረበሉ መዓልታት ክሳብ $100 ንመዓል
ቲን ንጠበቓ ዝገበሮ ወጻኢታቱን ከኽሕሶ ይኽእል።

ንብረት ናይ ተኻራዪ ምውሳድ። ንብረት ናይ ተኻራዪ ምውሳድ። [RCW 59.18.310]  ሕጊ ንዋና ገዛ ንብረት ተ
ኻራዪ ክወስዶ ዝፈቕደሉ ራሕሪሑዎ ምስ ዝኸይድ ጥራሕ እዩ። አብ ስምም
ዕ ውዕል ንዋና ገዛ አብ ካልእ ኵነታት ንብረት ተኻራዪ ክወስድ ዝፈቅድ ዓንቀ
ጽ ሕጋዊ አይኮነን። ዋና ገዛ ካብ ሕጊ ወጻኢ ንብረት ተኻራዪ ምስ ዝወስድ ተ
ኻራዪ አቐዲሙ ንዋና ገዛ እንተ ረኸቦ ይሓይሽ። ከምኡ እንተ ዘይቀኒዑዎ ፖሊ
ስ ይሕበሩ። ዋና ገዛ ጽሑፍ ጠለብ ድሕሪ ምቕባሉ ነቲ ንብረት እንተ ዘይመሊ
ሱ ቤት ፍርዲ ዋና ገዛ ንተኻራዪ ክሳብ $100 ንመዓልቲ  እቲ ንብረት ክሳብ ዘይ
ተመልሰ ክኸፍል ክግድዶ ይኽእል -- ድምሩ ክሳብ $1,000 ዝበጽሕ። [RCW 
59.18.230(4)]

ዝተአገደ ንብረት ምክራይ። [RCW 59.18.085] ዋና ገዛ ብገና ዘይተዓረየ ናይ ም
ግሃስ ሕጊ ዝተአገደ ወይ አብኡ ንምንባር ሕጋዊ ዘይኰነ ክራይ አሃዱታት ከካርይ 
ኣይግባእን። ዋና ገዛ ኮነ ኢሉ ነቲ ንብረት ብምክራዩ ካብ ናይ ሰለስተ ወርሒ ክራ
ይ ወይ ሰለስተ ዕጽፊ ዋጋ’ቲ ብልሽት እቲ ዝበዝሐ ከምኡ’ውን ወጻኢታትን ክፍሊ
ት ጠበቓን ተዓዳዪ ክኸውን ይኽእል።



ገጽ 8 ካብ 9 ንተኻረይቲ ዘድሊ ሓበሬታ

ተግባር ሕነ ምፍዳይ።ተግባር ሕነ ምፍዳይ። [RCW 59.18.240 -.250] ተኻራዪ ሕጊ ዘፍቅደሉ መሰ
ል፡ ከም ንመንግስቲ ምጥራዕ ወይ ንጽገና ካብ ክራይ ምጕዳል፡ ዋና ገዛ ናይ ሕነ 
ምፍዳይ ስጕምቲ ከይወስድ ሕጊ ይኽልክሎ። ክራይ ገዛ ምውሳኽ፡ ንተኻራዪ ዝ
ቐርበሉ አገልግሎት ምጕዳል ወይ ንተኻራዪ ምስጓጕ ናይ ሕነ ምፍዳይ አብነታት 
እዮም። አብ መጀመርታ እቲ ሕጊ፡ እዚ ተግባር አብ ውሽጢ 90 መዓልቲ ካብቲ 
ተኻራዪ ስጕምቲ ዝወሰደሉ ጊዜ እንተ ደአ አጋጢሙ፡ ከም ሕነ ምፍዳይ እቲ ጉ
ዳይ ናብ ቤት ፍርዲ እንተ በጺሑ እሞ ዳኛ ንተኻራዪ እንተ ደጊፉ ዋና ገዛ ነቲ ዝ
ወሰዶ ስጕምቲ ክግልብጦን ንዝኾነ ንተኻራዪ ዝበጽሖ ጉድአት ክኽሕሶን ናይ ጠ
በቓ ክፍሊት ክኸፍለሉን ክእዘዝ ይከአል።

ስምምዕ ምዕጻውስምምዕ ምዕጻው
ዝተኣትወ ውዕል ንምግዳፍ ዘድሊ ግቡእ ምልክታ።ዝተኣትወ ውዕል ንምግዳፍ ዘድሊ ግቡእ ምልክታ። ተኻራዪ አብ መወዳእታ ጊ
ዜ ውዕል ክወጽእ ምስ ዝደሊ መብዛሕትኡ እዋን ንዋና ገዛ ምልክታ ብጽሑፍ 
ምሃብ አየድልን። እንተኾነ ወግዓዊ ምልክታ ከም ዘየድሊ ንምርግጋጽ ነቲ ውዕ
ል ምውካስ የድሊ። ተኻራዪ ካብቲ ናይ ውዕሉ ጊዜ ንላዕሊ እንተ ጸንሐ እሞ ዋ
ና ገዛ ናይቲ ዝስዕብ ወርሒ ክራይ እንተ ተቐበለ እቲ ክራይ ብናይ ወርሓዊ ስም
ምዕ ከም ዝቐጸለ ይግመት።

ቅድሚ ምዝዛም ናይቲ ውዕል ዝወጽእ ተኻራዪ ነቲ ዝተረፈ ናይ ውዕል ጊዜ ክ
ራይ ክኸፍል ሓላፍነቱ እዩ። እንተ ኾነ ዋና ገዛ ነቲ አሃዱ ብቅቡል ዝኾነ ዋጋ ከ
ካርዮ ክጽዕር ይግባእ። ከምዚ እንተ ዘይተገይሩ እቲ ተኻራዪ ድሕሪ ውሱን እዋ
ን ክኸፍል አይግደድን እዩ።

ንውዕል ዝተአትዎ ናይ ምልቃቕ ግቡእ ምልክታ--ፍሉይነት ናይ ዕጡቓት ሰራዊንውዕል ዝተአትዎ ናይ ምልቃቕ ግቡእ ምልክታ--ፍሉይነት ናይ ዕጡቓት ሰራዊ
ት።ት። እቲ ተኻራዪ አባል ናይ ዕጡቓት ሰራዊት (ናይ ናሽናል ጋርድን ዕቑር ሰራዊ
ትን ዘጠቓለለ) እንተ ደአ ኰይኑን ናይ ስራሕ ቦታ ዝቕይር ትእዛዝ እንተ መጾን 
ተኻራዪ ትእዛዝ ካብ ዝቕበል ካብ ሸውዓተ መዓልቲ ኣብ ዘይበዝሕ ንዋና ገዛ እ
ንተ አፍለጦን እቲ ውዕል ክቋረጽ ይኸእል። አብ ከምዚ ኵነት እቲ ክራይ ብመጻ
ምድቲ ተኻራዪ ወይ ብኡኡ ዝናበዩ እውን ክቋረጽ ይከአል።

ግቡእ ምልክታ ንናይ ወርሓዊ ስምምዕ።ግቡእ ምልክታ ንናይ ወርሓዊ ስምምዕ። ተኻራዪ ንናይ ወርሓዊ ክራይ ስምምዕ 
ከቋርጽ ምስ ዝደሊ ንዋና ገዛ ጽሑፍ ምልክታ ክወሃቦ ይግባእ።

እቲ ምልክታ እንተ ወሓደ 20 መዓልቲ ቅድሚ’ቲ ናይ ክራይ ጊዜ ምውድኡ ክቕ
በል አሎዎ (እቲ ክራይ ዝኽፈለሉ መዓልቲ ቅድሚ ምብጻሑ)። እቲ ምልክታ ዝ
በጽሓሉ መዓልቲ አይሕሰብን እዩ። ዋና ገዛ ተኻራዪ ክወጽእ ከሎ ልዕሊ 20 መ
ዓልቲ ምልክታ ክህብ ክጽበዮ አይግባእን፡፡ ዋና ገዛ ንናይ ወርሓዊ ተኻራዪ ክወ
ጽእ እንተ ደለዮ ናይ 20 መዓልቲ ምልክታ አድላዪ እዩ። ተኻራዪ ግቡእ ምልክ
ታ ከይሃበ እንተ ወጸ ሕጊ ካብዘን ዝስዕባ በታ ዝወሓደት ተዓዳዪ ይገብሮ፡ 30 
መዓልቲ ካብቲ ዝቕጽል ክራይ ወይ 30 መዓልቲ ካብቲ ዋና ገዛ ተኻራዪ ገዛ ም
ግዳፉ ዝፈለጠሉ። እንተዀነ ዋና ገዛውን ሓዲሽ ተኻራዪ ንምርካብ ክጽዕር ሓ
ላፍነት አሎዎ። እቲ መንበሪ ቅድሚ ምእካል ናይቲ 30 መዓልቲ እንተ ተኻርዩ 
እቲ ቀዳማይ ተኻራዪ እቲ ሓዲሽ ተኻራዪ ክራይ ምኽፋል ክሳብ ዝጅምር ጥራ
ሕ ክኸፍል አሎዎ።

ግቡእ ምልክታ ናይ ምልቃቕ ንወርሓዊ ተኻራዪ--ፍሉይነት ናይ ዕጡቓት ሰራግቡእ ምልክታ ናይ ምልቃቕ ንወርሓዊ ተኻራዪ--ፍሉይነት ናይ ዕጡቓት ሰራ
ዊት።ዊት። ካብ ወርሓዊ ክራይ ተኻራዪ አባል ዕጡቓት ሰራዊት (አባላት ብሄራዊ 
ሓለዋ ወይ ተጠባበቕቲ ሓይልታት ወሲኽካ) እንተ ደአ ኰይኑን ናይ 20 መዓ
ልቲ ምልክታ ዝአክል ጊዜ ከይተዋህቦ ናይ አገልግሎት ቦታ ክልውጥ ወይ ክወ
ፍር ትእዛዝ እንተ መጺእዎን፡ ትሕቲ 20 መዓልቲ ጽሑፍ ምልክታ ብምሃብ ክ
ቋረጽ ይከአል ። አብ ከምዚ ኵነት’ዚ እቲ ክራይ ብናይ ተኻራዪ መጻምድቲ ወ
ይ ተናበይቱ እውን ክቋረጽ ይከአል።

ምግሃስ ናይ ምክልኻል ትእዛዝ።ምግሃስ ናይ ምክልኻል ትእዛዝ።  ተኻረይቲ ንሱ ወይ ንሳ ወይ ኣባል ናይ
ቲ ስድራ ግዳይ ናይ ዘቤታዊ ናዕቢ ወይ ብአስገዳድ ግብረ ስጋ ወይ አድቢ
ኻ ምክትታል ምዃኖም ዝሕብር ጽሑፍ ምልክታ ንዋና ገዛ ድሕሪ ምቕራ
ቡ ብቑዕ ናይ ምክልኻል ትእዛዝ ምስ ተጋህሰ ወይ ተኻራዪ ንዝምልከቶም 
አባላት አኽበርቲ ሕጊ ብዛዕባ’ቲ ምግሃስ ምስ ሓበረ ንስምምዕ ክራይ ቀል
ጢፉ ከቋርጾ ይኽእል። ቅዳሕ ናይቲ ትእዛዝ ዋና ገዛ ክበጽሖ ይግባእ። ተ
ኻራዪ አብ ውሽጢ 90 መዓልቲ ካብቲ ተግባር፡ ወይ ካብቲ ናይ ምክልኻ
ል ትእዛዝ ዘብጽሐ ኵነት፡ ወይ ድማ ናብ ዝምልከቶ ኣኽባር ሕጊ ካብ ዘ
መልክት፡ ነቲ ስምምዕ ክራይ ከቋርጾ ይግባእ። [RCW 59.18.575]

ምምላስ ትሕጃ [RCW 59.18.280]ምምላስ ትሕጃ [RCW 59.18.280]
ተኻራዪ ድሕሪ ምውጽኡ ዋና ገዛ ትሕጃታት ንምምላስ ወይ ኩሉ ወይ ክፋል ና
ይ ገንዘቡ ስለምንታይ ከም ዝተታሕዘ ዝገልጽ ጽሑፍ ንተኻራዪ ክህብ 14 መዓ
ልቲ አሎዎ። ተኻራዪ ክወጽእ ከሎ ደብዳቤታቱ ክበጽሓሉ ዝከአለሉ አድራሻ 
ምስ ዋና ገዛ ገዲፉ ክኸይድ ዝሓሸ እዩ።

ብሕጊ፡ እቲ ናይ ክራይ አሃዱ ንንቡር እርጋን ገዲፍካ ተኻራዪ ክአቱ ከሎ ናብ 
ዝነበሮ ኵነት ክምለስ ይግባእ። ትሕጃታት ንንቡር እርጋን ወይ ተኻራዪ ቅድሚ 
ምእታዉ ዝነበረ ምብልሻው መጸገኒ ክጥቀመሉ አይክእልን።

ዋና ገዛ ነቲ ዝድለ ክፍሊት፡ ዝርዝር መግለጺ ወይ ክልቲኡ አብ ውሽጢ 14 መ
ዓልቲ አብ ፖስታ ቤት (U.S. Mail) ቀዳማይ ደረጃ ቴምብር ከፊሉ እንተ አእት
ዩ ሕጊ ከም ዘማልአ ይቝጸር። ተኻራዪ ንዋና ገዛ ናብ ቤት ፍርዲ እንተ አቕረቦ 
እሞ ዋና ገዛ ኮነ ኢሉ ዘድሊ መግለጺ ከም ዘይኣቕረበ ወይ ገንዘብ ከም ዘይመለ
ሰሉ እንተ ደአ ተወሲኑ ቤት ፍርዲ ክሳብ ዕጽፊ ናይቲ ትሕጃ ንተኻራዪ ክኽፈ
ሎ ክብይነሉ ይኽእል።

ምስጓጕምስጓጕ
ክራይ ብዘይ ምኽፋል። ክራይ ብዘይ ምኽፋል። ተኻራዪ ሓንቲ መዓልቲ’ውን ትኹን ክራይ ካብ ምኽፋል 
እንተ ድሒሩ ዋና ገዛ አብ ሰለስተ መዓልቲ ክኸፍል ወይ ክወጽእ ምልክታ ክህቦ 
ይኽእል። ተኻራዪ አብ ውሽጢ ሰለስተ መዓልቲ ኩሉ እቲ ክኸፍሎ ዝግባእ ክራ
ይ እንተ ደአ ከፊሉ ዋና ገዛ ክቕበሎ ይግባእ፡ ከውጽኦ ድማ አይክእልን። ዋና ገዛ 
ጐደሎ ክፍሊት ክቕበል አይግደድን እዩ። [RCW 59.12.030, 59.18.115(5)]

ብትሕዝቶ ስምምዕ ክራይ ዘይምቕያድ።ብትሕዝቶ ስምምዕ ክራይ ዘይምቕያድ። ተኻራዪ ስምምዕ ክራይ እንተ ደአ ዘይ
ኣኽቢሩ (ንኣብነት፡ እቲ ስምምዕ ፍቱዋት እንስሳ አይፍቀዱን እናበለ ድሙ እንተ 
ሓዝ) ዋና ገዛ ስምምዕ ከኽብር ወይ ክወጽእ ናይ 10 መዓልቲ ምልክታ ክህቦ ይኽ
እል። ተኻራዪ አብ ውሽጢ’ቲ እዋን ነቲ ኵነት እንተ ደአ ፈቲሑዎ ዋና ገዛ ነቲ ና
ይ ምውጻእ መደብ ክቕጽሎ አይክእልን።

“ምብኻን ወይ ምህዋኽ”“ምብኻን ወይ ምህዋኽ” ተኻራዪ ንብረት ዋና ገዛ እንተ ኣበላሸወ ወይ ነቲ ሰፈ
ር ንዘይሕጋዊ ምስ ጭፍራ ወይ ድራግ ዝተተሓሓዘ ምንቅስቓሳት እንተ ተጠቕ
መሉ፡ ንክብሪ ናይቲ ንብረት እንተ ሃሰየ ወይ ካልኦት ተኻረይቲ ነቲ ንብረት አ
ብ ምጥቃም እንተ ዓንቀፎም፡ ዋና ገዛ አብ ሰለስተ-መዓልቲ ንክወጽእ ምልክታ 
ክህብ ይኽእል።  ከምዚ ዓይነት ምልክታ ምስ በጽሖ ተኻራዪ ክወጽእ አሎዎ። 
ናይ ምጽናሕን ነቲ ሽግር ናይ ምእራምን ምርጫ የብሉን።

አብ ውሽጢ ካብ አልኮልን ድራግን ነጻ ዝኾነ መንበሪ አባይቲ ሕጊ ምጥሓስ፡አብ ውሽጢ ካብ አልኮልን ድራግን ነጻ ዝኾነ መንበሪ አባይቲ ሕጊ ምጥሓስ፡ ካብ 
አልኮልን ድራግን ነጻ አብ ዝኾነ መንበሪ አባይቲ ካብ ክልተ ዓመት ንታሕቲ ተጠ
ቃማይ አብ መደብ ምፍዋስ ዝተመዝገበ ተኻራዪ አልኮል ወይ ድራግ እንተ ወነነ 
ወይ ምስ ካልኦት እንተ ተኻፈለ ዋና ገዛ ንክወጽእ ናይ ሰለስተ-መዓልቲ ምልክታ 
ክህቦ ይኽእል። እቲ ተኻራዪ ነቲ ምግሃስ አብ ውሽጢ ሓደ መዓልቲ እንተ ደአ ኣ
ዐርዩዎ እቲ ስምምዕ ክራይ ኣይቋረጽን፡ ተኻራዪ ነቲ ምግሃስ እንተ ደአ አብ ሓደ 
መዓልቲ ዘየዓሪዩዎ ንሱ ወይ ንሳ ክወጹ አሎዎም እቲ ስምምዕ ክራይ ድማ ይቋረ
ጽ። ተኻራዪ አብ ውሽጢ ሽድሽተ ወርሒ አብ ዳርጋ ተመሳሳሊ ጠባይ እንተ ተሳ
ቲፉ ዋና ገዛ ንክወጽእ ናይ ሰለስተ-መዓልቲ ምልክታ ይህቦ፡ ተኻራዪ ደጊሙ ነቲ 
ምግሃስ ከዐሪ መሰል የብሉን።

ብዘይ ምኽንያት። ብዘይ ምኽንያት። ብዘይካ አብ ከተማ ስያትል ወነንቲ አባይቲ ንወርሓዊ ተኻራ
ዪ ብዘይ ህላወ ወይ መግለጺ ናይ ፍሉይ ምኽንያት ከቋርጽዎ ይኽእሉ ፡ እቲ ም
ቍራጽ ብአድልዎ ወይ ሕነ ምፍዳይ ክሳብ ዘይኰነ።

ዋና ገዛ ተኻራዪ ክወጸሉ እንተ ደልዩ፡ ምኽንያት ግን እንተ ዘይሃበ፡ ተኻራዪ ን
ክወጽእ ናይ 20 መዓልቲ ምልክታ ክወሃቦ ይግባእ። እቲ ተኻራዪ እንተ ወሓ
ደ 20 መዓልቲ ቅድሚ’ቲ ዝስዕብ ክራይ ምእካሉ ምልክታ ክረክብ ይግባእ። እ
ቲ ተኻራዪ አብ መወዳእታ ናይቲ እዋን ክራይ ጥራሕ እዩ ክወጽእ ዝግደድ (ድ
ሮ’ቲ ክራይ ዝኽፈለሉ መዓልቲ)። መብዛሕትኡ እዋን ተኻራዪ ውዕል እንተ ደ
አ ፈሪሙ ናይ 20-መዓልቲ ምልክታ አብ ግብሪ ክውዕል አይክእልን እዩ። ውዕ
ል ብከምዚ ክውዳእ ዝከአል እንተዀይኑ ንምፍላጥ ነቲ ፍሉይ ናይ ክራይ ሰነ
ድ ተወከስ።

ዋና ገዛ አንጻር ምልቃቕ ዝአበየ ተኻራዪ ሕጋዊ ስጕምቲ ንክወስድ ብመሰረት ን
ሕጊ ዘየኽበረ ዘእስር ሕጊ ምልክታ ክወሃቦ ይግባእ። (RCW 59.12.040)

ጹ ተኻራዪ እቲ ልክዕ ወይ ቅቡል ዝኾነ ዋጋ ናይ ምጕዓዙን ምኽዛንን እቲ ዝወሓደ 
አብ ውሽጢ ሰላሳ (30) መዓልቲ ከይከፈለ ክምለሰሉ አይክእልን። 

ድምር ዋጋ ናይቲ ንብረት ካብ $100.00 ዝበዝሕ እንተ ደአ ኰይኑ ዋና ገዛ ነቲ ተኻ
ራዪ ብዛዕባ መደብ መሸጣ ባዕሉ ብምኻድ ወይ ፖስታ ናብቲ መወዳእታ ዝፍለጥ 
አድራሻ ብምልኣኽ ከፍልጦ ይግባእ። ምልክታ ካብ ዝለኣኽ ድሕሪ (30) መዓልቲ 
ዋና ገዛ ነቲ ንብረት ግላዊ ወረቓቕትን ኣሳእል ስድራን ንመዘከርታ ዝተሓዙ ነገራትን 
ወሲኹ ክሸጦን ነቲ ዘይተሸጠ ድማ ክጕሕፎን ይኽእል።

ድምር ዋጋ ናይቲ ንብረት $100.00 ወይ ዝወሓደ እንተ ድአ ኰይኑ ኰይኑ ዋና ገዛ ነ
ቲ ተኻራዪ ብዛዕባ መደብ መሸጣ ባዕሉ ብምኻድ ወይ ፖስታ ናብቲ መወዳእታ ዝ
ፍለጥ አድራሻ ብምልአኽ ከፍልጦ ይግባእ። ሸውዓተ (7) መዓልቲ ድሕሪ ምልክታ 
ምስዳድ ዋና ገዛ ነቲ ንብረት ግላዊ ወረቓቕትን አሳእል ስድራን ንመዘከርታ ዝተሓዙ 
ነገራትን ገዲፉ ክሸጦ ወይ ክጕሕፎ ይኽእል።

ካብ መሽጣ’ቲ ንብረት ዝተረኽበ አታዊ ብዋና ገዛ ናብቲ ንብረት ከጕዕዝን ክኽዝን
ን ዝገበሮ ልክዕ ወይ ቅቡል ዝኾነ ወጻኢ፡ ናብቲ ዝወሓደ፡ ዘስዓቦ ዕዳ ክውዕል ይኽ
እል። እቲ ዋጋ ካብቲ ልክዕ ወይ ቅቡል ዝኾነ ወጻኢ ናይ ምጕዓዝን ምኽዛንን፡ እቲ 
ዝወሓደ፡ ክበዝሕ የብሉን። ተወሳኺ አታዊ እንተ ደአ ሃልዩ ዋና ገዛ ንተኻራዪ ንሓደ 
(1) ዓመት ክሕዘሉ ይግባእ። ተኻራዪ ገንዘቡ ክወስድ አብ ውሽጢ ሓደ (1) ዓመት 
እንተ ዘይመጺኡ እቲ ተረፍ ከም ዝተራሕርሐ ንብረት ተራእዩ አብ ሕሳብ ክፍሊ አ
ታዊ ናይ ዋሽንግተን ስተይት ይአቱ።

ተኻራዪ ንክለቅቕ ዝተዋህቦ ምልክታ ጥሒሱ ምንባር እንተ ቐጺሉ፡ ዋና ገዛ ናብ 
ቤት ፍርዲ ብምኻድ “ሕጊ ዘየኽበረ ዘእስር” ስጕምቲ ክጅምር ይኽእል። ቤት 
ፍርዲ ንዋና ገዛ ዝድግፍ ውሳኔ እንተ አሕሊፉ እቲ ተኻራዪ ብፍቓዱ እንተ ዘይ
ወጺኡ፡ ሸሪፍ ነቲ ተኻራዪ ካብ ቦታ ክራይ ከውጽኦ መምርሒ ክወሃቦ እዩ። ዋ
ና ገዛ ንተኻራዪ ካብ ክራይ አሃዱ ብአካል ከውጽአሉ ዝኽእለሉ እንኮ ሕጋዊ መ
ንገዲ ብአብያተ ፍርዲን ብቤት ጽሕፈት ሸሪፍን ጥራሕ እዩ።

ምስ ክራይ ዘይምኽፋል ዝተዛመደ ምርሕራሕ [RCW 59.18.310]ምስ ክራይ ዘይምኽፋል ዝተዛመደ ምርሕራሕ [RCW 59.18.310]

ኣብ ትሕቲ ሕጊ፡ ራሕሪሑ ዝበሃል ተኻራዪ አብ ምኽፋል ክራይ ምስ ደንጐየ
ን ብቃላት ወይ ብተግባር ድማ አብቲ ክራይ ንምንባር መደብ ከም ዘይብሉ ም
ስ ዝገልጽን እዩ።

እቲ ክራይ ምስ ተራሕርሐ ዋና ገዛ ናብቲ አሃዱ ክአቱን ዝተራሕርሐ ንብረት ከ
ውጽእን ይኽእል። እቲ ንምብረት ኣብ ብመጠኑ ውሑስ ዝኾነ ቦታ ክኽዘን ይ
ግባእ። ነቲ ተኻራዪ እቲ አቑሑ አበይ ከም ዝተኸዘነን መዓስ ከም ዝሽየጥን ም
ልክታ ይለአኸሉ፡ ዋና ገዛ ሓዲሽ አድራሻ ናይቲ ተኻራዪ እንተ ደአ ዘይብሉ ና
ብቲ ናይ ክራይ አድራሻ ይልእኮ’ሞ ፖስታ ቤት ናብቲ ሓዲሽ አድራሻ የመሓላ
ልፍዎ።

ዋና ገዛ ነቲ ዝተራሕረሐ ንብረት ንኽሸይጥ ዝጽበዮ እዋን አብ ዋጋ ናይቲ ንብረ
ት ዝተመርኰሰ ይኸውን። ድምር ዋጋ ናይቲ ንብረት ካብ $50 ዝውሕድ እንተ 
ኰይኑ ዋና ገዛ ናይ ምሻጡ ምልክታ ንተኻራዪ ልኢኹ ሸውዓተ (7) መዓልቲ ክ
ጽበ ይግባእ። አሳእል ናይ ስድራ፡ ንመዘከርታ ክተሓዙ ዝግበኦም አቑሑን ግላዊ 
ወረቓቕቲን ክሳብ ኣርባዓን-ሓሙሽተን (45) መዓልቲ ድሕሪ’ቲ ዋና ገዛ ንተኻ
ራዪ ናይ ምርሕራሕ ምልክታ ዝለአኸሉ ክሽየጡ አይክእሉን።

ድምር ዋጋ ናይቲ ንብረት ካብ $50 ዝበዝሕ እንተ ደአ ኰይኑ ዋና ገዛ ናይ መሸ
ጣ ምልክታ ንተኻራዪ ልኢኹ አርባዓን-ሓሙሽተን (45) መዓልቲ ክጸንሕ አሎ
ዎ። ግላዊ ወረቓቕቲ፡ አሳእል ናይ ስድራን ንመዘከርታ ዝተሓዙ ነገራትን አብቲ 
እዋን ክሽይጡ ይከአል።

ብመሸጣ ንብረት አታዊ ዝኾነ ገንዘብ ነቲ ዋና ገዛ ዝእውዶ ገንዘብ ንኣብነት፡ ዘ
ይተኸፍለ ክራይን ነቲ አቑሑት ንምኽዛንን ንምሻጥን ዝተገብረ ወጻኢ ንምሽፋ
ን ይውዕል። ዝተረፈ ገንዘብ እንተልዩ ዋና ገዛ ነቲ ተኻራዪ ንሓደ (1) ዓመት ይ
ሕዘሉ። አብ ውሽጢ’ቲ ዓመት ዝወስዶ እንተ ዘይመጸ ነቲ ዋና ገዛ ይኸውን።

ዋና ገዛ ንብረት ናይ ተኻራዪ ምስ ወሰደ ቤት ፍርዲ ምርሕራሕ ከም ዘይነበረ እ
ንተ ወሲኑ ዋና ገዛ ነቲ ንብረቱ ብምስአን ዝበጽሖ ክሳራ ንተኻራዪ ክትከአሉን 
ወጻኢታት ናይ ቤት ፍርዲን ጠበቓን ክኸፍልን ክእዘዝ ይከአል።

ኣብ ውሽጢ ዓሰርተ ኣርባዕተ (14) መዓልቲ ድሕሪ ኣፍልጦ ምርሕራሕ ዋና ገዛ 
ናይ ተኻራዪ ትሕጃ ምምላስ ወይ ትሕጃ ክጸንሕ ዝተገብረሉ ምኽንያት መግለ
ጺ ናይ ምሃብ ሓላፍነት አሎዎ።

ምስ ምስጓጕ ዝዛመድ ምርሕራሕ [RCW 59.18.312]ምስ ምስጓጕ ዝዛመድ ምርሕራሕ [RCW 59.18.312]

ተኻራዪ ድሕሪ ናይ ምስጓጕ ስጕምቲ ብቤት ፍርዲ ክኽሕስ ትእዛዝ ምስ በጽሖ ተ
ኻራዪ ብዛዕባ እቲ ሰፈር ጥራሑ ምስ ኮነ ድሕሪት ዝተረፈ ናይ ተኻራዪ ንብረት ን
ምኽዛን ዝምልከት ዝርዝር ሓላፍነት ናይ ዋና ገዛ ብጽሑፍ ክበጽሖ እዩ። ተኻረይቲ 
ዋና ገዛ ንብረቶም ንክኽዝን ዝጠልቡሉ ፎርም ክወሃቡ እዮም።

ዋና ገዛ አብ ውሽጢ ሰለስተ 3 መዓልቲ ናይ ካሕሳ ትእዛዝ ካብ ዝቕበል ንብረቱ ክ
ኽዘነሉ ብጽሑፍ እንተ ሓቲቱ ወይ እቲ ዋና ገዛ ተኻራዪ ብጽሑፍ ምሕታት ዘየኽ
እል ስንክልና ዘሎዎ ሰብ ምዃኑ ይፈልጥን እቲ ተኻራዪ’ውን አብ ምኽዛን ተቓው
ሞ እንተ ዘይብሉን ናይቲ ተኻራዪ ንብረት ክኽዝኖ ይግባእ። እቲ ንዋና ገዛ ዝበጽሖ 
ጽሑፍ ጠለብ ብኣካል ክበጽሕ ወይ ብፖስታ ክለኣኽ ወይ ብፋክስ ክስደድ ይከኣ
ል። ዝለኣኸሉ ኣድራሻ ወይ ቍጽሪ ፋክስ ኣብቲ ብዋና ገዛ ዝወሃብ ናይ መሕተቲ ፎ
ርም ሰፊሩ አሎ።

ናይ ካሕሳ ትእዛዝ ድሕሪ ምብጻሑ ዋና ገዛ ናብቲ ሰፈር ክኣቱን ዝኾነ ድሕሪት ዝተ
ረፈ ንብረት ተኻራዪ ኣብ ኢዱ ከእቱን ይኽእል። ብዘይ ጽሑፍ ጠለብ ካብ ተኻራ
ዪ ዋና ገዛ ንንብረት ተኻራዪ ክኽዝኖ ወይ አብ ዝቐረበ ህዝባዊ ቦታ ከቐምጦ ይኽእ
ል። ዋና ገዛ ነቲ ንብረት ተኻራዪ ተሓቲቱ ወይ ከይተሓተተ ክኽዝኖ እንተ ደአ መሪ



 
 

 

 
ገዛኻ ዓቅብ 

 
 

ብኽብረትካ ነዘን ጽገና ዘድልየን ነጥብታት ንኣካያዲ ስራሕ ኣፓርትመንትኻ ኣቕርበሉ። 
 

(ኣብ ታሕቲ ዘሎ ዝርዝር ምልክት ጌርካ ብህጹጽ ናብ ኣካያዲ ስራሕ ምለሰሉ) 
 

 ዝልሕዅ/ዝነጥብ ቡምባ 

 ዝልሕዅ ሽቓቕ 

 ናይ ባኞ መዕጸው ነቓዓት ምእራግ 

 ኣብ መናድቕ፡ ጥቓ መስመር ማይ ዘረአ ሰበባ 

 ዝጣበቕ መዓጹ 

 ወራር፡ ጻጸ፡ ዱዱዕ፡ ሲልቨርፊሽ (ሓሰኻ) ኣናጹ፡ ወዘተ… 

 ረሃጽ ዝሕዙ መሳዅትን መንድቕን (ንብዝሒ ጠሊ ዘመልክት) 

 ሕማቕ ሽታን ዝብስብስ ነገርን 

 ናይ መተዓየዪ ወይ ኤለትሪክ ምብልሻው 

 ካልእ:  _____________________________ 

 
ኣብ ውሽጢ ሸውዓተ መዓልቲ እንተ ደኣ መርመራ ወይ ጽገና መደብ ዘይተገይሩልካ ብኽብረትካ ንኣካያዲ ስራሕ 
ጸውዕ:___________________________________ 
 
 

የቐንየለይ! 
 

 
ኣሃዱ ኣፓርትመንት#: ____________ ስም ተኻራዪ: _______________________ 

ስም ህንጻ: ______________ ቍ. ስልኪ ተኻራዪ: _______________________ 

City of Seattle ከተማ ስያትል 
Department of Planning and Development ጨንፈር ቅየሳን ምዕባለን 
700 Fifth Avenue, Suite 2000, P.O. Box 34019, Seattle, WA  98104-4019 
www.seattle.gov/dpd 

 

 


